
ለሁሉም የመድን 
ፍላጎትዎ

አቶ ታምሩ ገደፋ

የሕክምና... ወደ ገጽ 4 ዞሯል

በወረራው የወደሙ 144 
የውሃ ተቋማትን መልሶ 

ለመገንባት እየሠራ መሆኑን 
ሚኒስቴሩ አስታወቀ

በጋዜጣው ሪፖርተር

አዲስ አበባ፡- የሀገራችንን የሕክምና አገልግሎት 
ለማሳደግ እየተደረገ ያለው ጥረት ለውጥ እያሳየ ነው ሲሉ 
ጠቅላይ ሚኒስትር ዶክተር ዐቢይ አህመድ አስታወቁ። 

በዳግማዊ ምኒሊክ ሪፈራል ሆስፒታል የተገነባው  
የኩላሊት እጥበት ማዕከል ትናንትና በይፋ ተመርቋል፡፡ 
በወቅቱ ዶክተር ዐቢይ እንደተናገሩት ለአዲስ አበባ ከተማ 

የሕክምና አገልግሎት ለማሳደግ እየተደረገ ያለው 
ጥረት ለውጥ እያሳየ መሆኑን መንግሥት አስታወቀ

አስተዳደር ከተሰጡት ተልዕኮዎች ውስጥ አንዱ የጤና 
ሥራን ማስፋፋት ነው፣ በዚህ ረገድ አሁን ላይ ተስፋ ሰጪ 
ነገሮችን ማየት ተችሏል። 

ጠቅላይ ሚኒስትሩ ከማዕከሉ ምርቃት በኋላ 
በማህበራዊ የትስስር ገጻቸው ባሰፈሩት ጽሁፍ ደግሞ 
የሕክምና አገልግሎት ለማሳደግ እየተደረገ ያለው ጥረት 
ለውጥ እያሳየ መሆኑን ጠቁመው፤ የከተማ አስተዳደሩ 

የግሉ ዘርፍ መዋዕለ ነዋዩን እንዲያፈስስ በማስቻል አዲስ 
የኩላሊት እጥበት ሕክምና ማዕከልን እውን ማድረጉ 
በጤና አጠባበቅ ሥርዓታችን ላይ የሚታዩትን በርካታ 
ስብራቶችን የሚጠግን እመርታ ነው ብለዋል። 

በውጭ የሚኖሩ ኢትዮጵያውያን በሞያቸው  
ሀገራቸውን ለማገልገል ያደረጉትን ጥረት እያደነቅኩ፣ 

- የኦሮሚያ ክልል ለአብርኾቶች 
ከ20 ሺህ በላይ መጻሕፍትን አበረከተ

- ወይዘሮ አዳነች አቤቤ

      “አንድ አብርኾት ብቻ ሳይሆን ብዙ
        አብርኾቶች ያስፈልጉናል” 

የመጻሕፍት ልገሳ መርሐግብሮች በየዕለቱ እየተከናወኑ ይገኛል

ዳግማዊት ግርማ 

     አዲስ አበባ፡- አንድ አብርኾት ቤተመፃሕፍት ብቻ ሳይሆን ብዙ አብርኾቶች 
ያስፈልጉናል ሲሉ የአዲስ አበባ ከተማ አስተዳደር ከንቲባዋ ወይዘሮ አዳነች 
አቤቤ ገለጹ፡፡

 “አንድ ሚሊዮን መጻሕፍት ለሚሊኒየሙ ትውልድ“ በሚል መሪ ሃሳብ 
መጻሕፍት ለማሰባሰብ የቀረበውን አገራዊ ጥሪ ተከትሎ የኦሮሚያ ብሄራዊ 
ክልላዊ መንግሥት ትናንትና ከ20 ሺህ በላይ መጻሕፍትን ለአብርኾቶች 
አበርክቷል።  

በርክክቡ ወቅት የተገኙት ከንቲባ አዳነች አቤቤ፤ ለኢትዮጵያ አንድ 
አብርኾት ብቻ ሳይሆን ሌሎች እሱን የሚመሳስሉ ትልልቅ ቤተመጻህፍትም 
ያስፈልጓታል ብለዋል፡፡   

አብርኾት የኢትዮጵያ ብልፅግና በዕውቀት በዳበረ ትውልድ  እንዲሳካ 

አዲስ አበባ፡-  በአማራ ክልል የተጀመረው የሕግ 
ማስከበር ሥራ ምንም ዓይነት ውጫዊና ውስጣዊ ጫና 
የሌለውና ዋነኛ ግቡም የሕዝብን ሠላምና ደኅንነት 
ማስከበር እንደሆነ የአማራ ክልል ርዕሰ መስተዳድር 
ዶክተር ይልቃል ከፋለ ገለጹ።

ሠላም የሁሉም መሠረት ነው ያሉት ርዕሰ 
መስተዳድሩ፣ ያለ ሰላም ኢኮኖሚያዊ ልማቶችንና 
መንግሥታዊ አገልግሎቶችን በተሟላ ሁኔታ ማከናወን 
እንደማይቻል ተናግረዋል።

ሠላም ከሌለ ዜጎች የኢኮኖሚ ፍላጎታቸውን 
በአቅማቸው ልክ ተረባርበውና ተቀናጅተው 
መሥራትም ሆነ ማሟላት አይችሉምም ብለዋል።

ሕገ-ወጥነትንና ሥርዓት አልበኝነትን መቆጣጠር 
ከተቻለ የልማት ጥያቄዎችን ደረጃ በደረጃ ማከናወን 
እንደሚቻል ለአርሶ አደሮች ርክክብ የተደረጉትን 
ትራክተሮች እንደማሳያ በመጥቀስ አስገንዝበዋል።

ዶክተር ይልቃል ፣ በክልሉ የተጀመረው የህግ 
ማስከበር ሥራ ሠላም እና ደኅንነትን በዘላቂነት 
ከማረጋገጥ ውጭ የተለየ ሤራ እንደሌለውም 
ተናግረዋል።

ሁሉም ይህን ተገንዝቦ ጥረቱን ከመንግሥት 
የፀጥታ መዋቅር ጎን ሆኖ እንዲደግፍ አሳስበዋል።

“ለሁሉም ነገር አስተማማኝ ሠላም፣ደኅንነትና ህግ 
የተከበረበት ሥርዓት ማስፈን በእጅጉ ያስፈልጋል” 
ያሉት ደግሞ በአማራ ክልል የብልጽግና ፓርቲ ጽሕፈት 

ለሕዝብ ደኅንነት ሲባል የተጀመረው ሕግ የማስከበር ሥራ 
ምንም ዓይነት ውስጣዊና ውጫዊ ተፅዕኖ የለበትም

ቤት ኃላፊ አቶ ግርማ የሺጥላ ናቸው።
አቶ ግርማ የሺጥላ ፣ ውስጣዊ አንድነትን 

ከመቼውም ጊዜ የበለጠ ማጠናከርና በዋናነት ውጫዊ 
ጠላታችን ላይ ማተኮር እንደሚገባ አስገንዝበዋል፡፡

 - ዶክተር ይልቃል ከፋለ 

አዲስ አበባ፡- የጃፓን ኢምፓክ ኮርፖሬሽን 
ከኢትዮጵያ የሚያስገባውን የጽጌረዳ አበባ በአምስት 
እጥፍ ሊያሳድግ ነው፡፡

በጃፓን የኢትዮጵያ አምባሳደር ተፈራ ደርበው፣ 
የኢምፓክ ኮርፖሬሽን ሊቀመንበር እና ፕሬዚዳንት ሄኪሮ 
ሞሪሽጌ በፅህፈት ቤታቸው ተቀብለው በሮዝ አበባ ንግድ 
ላይ መክረዋል።

የኢምፓክ ኮርፖሬሽን ሊቀመንበር እና ፕሬዚዳንት 
ሄኪሮ ሞሪሽጌ ለአምባሳደር ተፈራ ገለጻ ሲያደርጉ 
እንዳነሱት፣ ኢምፓክ ኮርፖሬሽን በአሁኑ ወቅት 
ከኢትዮጵያ ጽጌረዳ አበባ አብቃይ እና ላኪዎች በዓመት 
2 ሚሊዮን የሮዝ አበባ ዘንግ ወደ ሀገር ውስጥ በማስገባት 
ላይ ይገኛል።   

ከዚህ ባለፈም ኮርፖሬሽኑ ፣ ከጥቂት ዓመታት በኋላ 
ወደ ሀገር ውስጥ የሚያስገባውን ዓመታዊ የጽጌረዳ አበባ 
መጠን በአምስት እጥፍ ለማሳደግ አቅዷል።

የጃፓን ኢምፓክ ኮርፖሬሽን ከኢትዮጵያ የሚያስገባውን 
የጽጌረዳ አበባ በአምስት እጥፍ ሊያሳድግ ነው 

በተጨማሪም ኢምፓክ ኮርፖሬሽን በጃፓን 
ተጠቃሚዎች የኢትዮጵያን የጽጌረዳ አበባ ፍላጎት 
ለመፍጠር እያደረገ ስላለው ጥረት ለአምባሳደሩ ገለጻ 
አድርገዋል።

ለዚህም ኮርፖሬሽኑ የኢትዮጵያን የሮዝ አበባን 
ለአትክልትና ፍራፍሬ አምራቾች፣ ለአበባ ተመራማሪዎች 
እና የአበባ መሸጫ ሱፐርማርኬቶችን በጃፓን 
ለማስተዋወቅ በማሰብ በጥቅምት እና ህዳር 2022 እና 
በየካቲት 2023 የሮዝ አበባ ኤግዚቢሽን ለማድረግ 
እንዳቀደም ነው የተገለጸው።

አምባሳደር ተፈራ በበኩላቸው ፣ የኢትዮጵያ አየር 
መንገድ ከአዲስ አበባ ወደ ቶኪዮ የሚያደርገውን የቀጥታ 
በረራ መጀመሩን ተከትሎ ኢምፓክ ኮርፖሬሽን የጽጌረዳ 
አበባ ላይ ያደረገውን ንግድ አድንቀዋል፡፡

ኮርፖሬሽኑ ወደ ሀገር ውስጥ የሚያስገባውን የአበባ 

ምርት መጠን በአምስት እጥፍ ለማሳደግ ያቀደው 
መሆኑንም አመስግነዋል።

አያይዘውም ኢምፓክ ኮርፖሬሽን ወደ ኢትዮጵያ 
የሚያስገባውን የአበባ ምርት መጠን ከማስፋት ባለፈ 
በአበባ ልማት ኢንቨስት እንዲያደርግ አበረታተዋል።

ኮርፖሬሽኑ ፣ አምባሳደር ተፈራ በሳይታማ ከተማ 
የሚገኘውን የአበባ ማቀነባበሪያና ማከፋፈያ ፋብሪካን 
እንዲጎበኙና በዚህ ዓመት መጨረሻና በ2023 መጀመሪያ 
ላይ በተዘጋጀው የአበባ ኤግዚቢሽን ላይ እንዲገኙ ጥሪ 
አቅርቧል።

አምባሳደሩ ግብዣውን ተቀብለው ፣ ኤምባሲው 
ከኢምፓክ ኮርፖሬሽን ጋር የሚያደርገውን ትብብርና 
ለሆርቲካልቸር ኤግዚቢሽኑ የሚያደርገውን ድጋፍ 
አጠናክሮ እንደሚቀጥል ማረጋገጣቸውን ከውጭ ጉዳይ 
ሚኒስቴር ያገኘነው መረጃ ያመለክታል።

በጃፓን የኢትዮጵያ አምባሳደር ተፈራ ደርበው፣ የኢምፓክ ኮርፖሬሽን ሊቀመንበር እና ፕሬዚዳንት ሄኪሮ ሞሪሽጌ በፅህፈት ቤታቸው ተቀብለው አነጋግረዋል

ኢትዮጵያ የጨው 
ምርቶችን ወደ ውጭ 

በመላክ የውጭ 
ምንዛሪ ለማግኘት 

አቅዳለች 
ውብሸት ሰንደቁ

አዲስ አበባ፡- በኢትዮጵያ ጨው በስፋት 
የሚመረት በመሆኑ የጨው ምርቶችን በስፋት 
በመላክ የውጭ ምንዛሪ ለማግኘት እየሰራች 
መሆኑን የማዕድን ሚኒስቴር ገለፀ፡፡

የማዕድን ሚኒስቴር ሚኒስትር ኢንጂነር ታከለ 
ኡማ እንደገለፁት፤ በሀገሪቱ ውስጥ በቂ የገበታ 
ጨውም ሆነ የኢንዱስትሪ ጨው ምርት አለ፡፡ 
ሆኖም አንዳንድ አካላት ከውጭ ምርቱን ሲያስገቡ 
ይታያል ይህ በዘርፉ ያሉ የመንግሥት አካላት 
ትኩረት ማነስ ነው፤ ሊታረም ይገባዋል፡፡

በተያዘው በጀት ዓመት ዘጠኝ ወራት ውስጥ 
በአፋር ክልል አፍዴራ 35 ሚሊዮን ቶን ጨው 
ተመርቷል ያሉት ሚኒስትሩ ይህ ለሀገር በቂ ሆኖ 
እያለ ምርቱ ከሀገር ወጭ ሊገባ አይገባም ብለዋል፡፡

ጨው ወደ ሀገር ውስጥ እንዳይገባ መወሰኑን 
የጠቆሙት ኢንጅነር ታከለ፤ በሀገሪቱ የገበታ 
ጨውም ሆነ የኢንዱስትሪ ጨው በበቂ ሁኔታ 
እየተመረተ ነው፡፡ እንዲያውም ከጨው የሚመረቱ 
ማዕድናት ወደ ውጪ ተልከው ሀገሪቱ የውጭ 
ምንዛሪ  እንድታስገኝ እያስቻሉ ነው ብለዋል፡፡

እንደ ኢንጅነር ታከለ ገለፃ፤ ኢትዮጵያ 
በተያዘው በጀት ዓመት ዘጠኝ ወራት ውስጥ 
ከጨው ያመረተችውን 2 ሺህ ቶን ሶድየም 
ብሮማይድም ወደተለያዩ ሀገራት በመላክ የውጭ 
ምንዛሪ አግኝታለች፡፡ ይህንን ምርት ተጨማሪ 
ፋብሪካዎችን በማስገባት ወደ ውጭ የሚላከውን 
መጠን ለመጨመር እየተሠራ ነው፡፡

በጨው ምርት ላይ ወደ ሀገር ውስጥ የመግባቱ 
ጉዳይ ብቻ ሳይሆን እንደ ሌሎች አንዳንድ ዘርፎች 
የግብይት ሰንሰለቶች እሴት የማይጨምሩ አካላት 
በመግባታቸው አምራቹና ሸማቹ በተመጣጣኝ ዋጋ 
እየተገበያዩ አለመሆኑን ሚኒስትሩ ገልፀዋል፡፡

የጨው የንግድ ሰንሰለት እንደሌሎች አንዳንድ 
ሸቀጦች እሴት በማይጨምሩ አካላት የተሞላና 
የተወሳሰበ መሆኑን በመመልከትም መንግሥት 
የመፍትሄ እርምጃዎችን እየወሰደ እንደሆነ 
ተናግረዋል፡፡ ይህንን ችግር ለመፍታት አፋር ክልል 
ያለው ጨው አዮዲን ተጨምሮበት በቀጥታ ወደ 
ገበያ እንዲገባ መንግሥት ወስኗልም ብለዋል፡፡

በጨው ምርት ላይ ሌሎች ተጨማሪ 
እርምጃዎችን በመውሰድ የግብይት ሥርዓቱን 
ለማዘመን እና ከውጭ ገበያ ተገቢውን ጥቅም 
ለማግኘት መንግሥት ተጨማሪ እርምጃዎችን 
ለመውሰድ ዝግጅቱን እንዳጠናቀቀ ሚኒስትሩ 
ገልፀዋል፡፡ 

በቂ ምርት በሀገር ውስጥ እያለና የውጭ ምንዛሪ 
እጥረት ባለበት ሁኔታ ከዚህ በኋላ ከውጭ የሚገባ 
ጨው አይኖርምም ብለዋል፡፡

በጋዜጣው ሪፖርተር

ዜና

አዲስ ዘመን   ማክሰኞ ግንቦት 23 ቀን 2014 ዓ.ም

በግርማቸው ጋሻው

አዲስ አበባ፡- አሸባሪው የአልሸባብ ቡድን 
በምስራቅ አፍሪካ ሀገራት የሚስተዋለውን የሰላም እና 
መረጋጋት ክፍተት በመጠቀም እየገነገነ መጥቷል ሲሉ 
ባለሙያዎች ተናገሩ።

 ሃረካት - አልሸባብ አል-ሙጃሂዲን ወይም 
አልሸባብ በመባል የሚታወቀው ቡድን መሰረቱን 
በሶማሊያ አድርጎ የሚንቀሳቀስ ሲሆን የተለያዩ 
ጥቃቶችን በአጎራባች ሃገራት ላይ እየፈጸመ ይገኛል። 
አልቃይዳ በምስራቅ አፍሪካ ያለውን  ውጥን 
ለማስፈጸም ሌት ተቀን እየታተረ የሚገኘው አልሸባብ፤ 
ከእናት ድርጅቱ የተሰጠውን ቀጠናውን የማተራመስ 
ተልእኮ ለማስፈጸም የማድረግ አቅሙን በማጠናከር 
የጥፋት ተልዕኮውን ቀጥሎበታል ይላሉ አቶ እንዳለ 
ንጉሴ በሲቪል ሰርቪስ ዩኒቨርሲቲ የዓለም አቀፍ 
ግንኙነት እና የዲፕሎማሲ መምህር።

አልሸባብ በዋነኝነት በሶማሊያ የሚንቀሳቀስ 
የሽብር ቡድን ቢሆንም ዳፋው ግን ለአጎራባች 
ሀገራት በተለይም ለኬንያ ተርፏል የሚሉት አቶ 
እንዳለ በሃገራቱ የሚስተዋለው የፍትሕ መጓደል፣ 
የዴሞክራሲና የመልካም አስተዳደር እጦትና ተያያዥ 
ጉዳዮች ቀጠናው እንደ አልሸባብ ላሉ አሸባሪ ቡድኖች  
መፈጠሪያነት ምቹ   ሆኗል በማለት ያስረዳሉ።

ዶክተር ኪጀን ሞሩሙባሲ በኬንታ ዩኒቨርሲቲ 
የዲፕሎማሲና ዓለምአቀፍ ግንኙነት መምህር ናቸው። 
የምስራቅ አፍሪካ ቀጣና ትልልቅ አህጉራትን (አፍሪካን፣ 
እስያ እና አውሮፓን) የሚያገናኝ የንግድ ስትራቴጂክ 
ቦታ በመሆኑ ዘላቂ ሰላምና መረጋጋትን በእጅጉ 
ይፈልጋል። የሽብር ቡድኑ አልሸባብ ደግሞ ይህን 
አይነቱን ግንኙነት እንዳይሳለጥ ማወክን እንደ ዋነኛ 
ተጸእኖ መፍጠሪያ ይጠቀምበታል። በቀጠናው የዳግም 
ቀኝ ገዢነት ፍላጎታቸውን ለማሳካት ህልማቸው 
የሆኑ አካላትም ቢሆኑ ይህን የሽብር ቡድን ደካማ 
መንግሥታትን ለመፍጠር ይጠቀሙበታል። 

የምስራቅ አፍሪካ ሃገራት ያሉባቸውን ክፍተቶች በመዝጋት 
አልሸባብን ለማክሰም መረባረብ አለባቸው 

 ሶማሊያ በውስጥና በውጭ ጫናዎች ምክንያት  
ለበርካታ ዓመታት ዲሞክራሲያዊ መንግሥት መመስረት 
ሳትችል ቆይታለች  ያሉት ምሁሩ አንዳንድ  የምዕራቡ 
ዓለም ገዢዎች የሀገሪቱን መረጋጋት አይፈልጉም ይላሉ። 
ምንም እንኳን አሁን አንዳንድ ለውጦች ቢታዩም፤ 
ቅኝ ገዢዎች በቀጠናው ላይ ያላቸውን  ስግብግብ 
ፍላጎት ለማሟላት ሲሉ ሀገሪቱ ለ20 ዓመታት ያህል 
እንዳትረጋጋ አድርገዋል ብለዋል።

 የቀጠናው አለመረጋጋት የዘወትር ቅዠታቸው 
የሆኑት ምዕራባውያን፤ በአፍሪካ ቀንዱ አካባቢ በሚገኙ 
አገራት የውስጥ ጉዳይ እጃቸውን ለማስገባት ሙከራ 
የሚደርጉ ሲሆን ይህ አልሳካ ሲላቸው ደግሞ አሸባሪ 
አካላትን በመደገፍ ቀጠናውን እንደፈለጉ ለመዘወር  

ደካማ መንግሥት ለመፍጠር ይሞክራሉ። እንዲህ 
ያለው ተፅዕኖ በሶማሊያ ለሚገኘው የአልሸባብ አሸባሪ 
ቡድን  ዕድሜ ከማራዘምም በላይ ወደ ተቀሩት የአፍሪካ 
ቀንድ ሃገራት እንዲስፋፋ ይረዳዋል ይላሉ አቶ እንዳለ። 

አልሸባብ ወደ ምስራቅ አፍሪካ ሀገራት ለመስፋፋት 
የተለያዩ ጥረቶችን ሲያደርግ ቆይቷል ያሉት ምሁሩ ወደ 
ኬንያ እየሰፋ የመሄዱን ያክል ግን  ወደ ኢትዮጵያም 
በተመሳሳይ ሊስፋፋ አልቻለም። ኢትዮጵያ የውስጥ 
ጉዳዮቿን ያለምእራባውን ሌሎች ተጽእኖ  ፈጣሪ ጣልቃ 
ገብነት መፍታት መቻልዋንና በየጊዜው ለምእራባውያን  
ፍላጎት የማይንበረከክ ጠንካራ መንግሥት የማቋቋም 
ባህል መኖሩን በምክንትነት ያነሳሉ። በኢትዮጵያ 
የተካሄደውን ምርጫ ብንወስድ ህዝቡ ለምዕራባውያን 

ጥቅም የሚሰራ አሻንጉሊት መንግሥት ለመመስረት 
የሚደረገውን ጥረት አልደገፈም። የሽብር ቡድኑ 
ከዚህ በፊት ከአሸባሪው ወያኔ ጋር ይሰራ እንደነበር 
የጠቆሙት አቶ እንዳለ ምእራባውያኑ ህወሓትን እንደ 
መሳሪያ ተጠቅመው ሀገሪቱን ለማተራመስ ሙከራ 
ማድረጋቸውን አብራርተዋል። 

ይህ ማለት አልሸባብ በኢትዮጵያ ውስጥ ራሱን 
ለማስፋፋት አልሞከረም እያልኩ አይደለም ያሉት አቶ 
እንዳለ እዚህም እዚያም ሙከራዎች ቢኖሩም እስካሁን 
ከመንግሥት ቁጥጥር ውጪ አልሆነም። በአንጻሩ 
ግን የኬንያ መንግሥት መዋቅር የቅኝ ገዥዎችን 
ፍላጎት ለማሟላት የተመቸ በመሆኑ ከፍተኛ የውጭ 
ጣልቃገብነት አለበት። ይህም አልሸባብ ወደ ኬንያ 
በቀላሉ መግባትና መውጣት እንዲችል አድርጎታል። 

የምስራቅ አፍሪካ ሃገራት የውስጥ ጉዳያቸውን 
በራሳቸው አቅም መፍታት አለመቻላቸው ፣ 
ዴሞክራሲና መልካም አስተዳደርንና መሰል ጉዳዮችን 
በማስፈን  ረገድ ውጤታማ አለመሆናቸውን  ዶክተር 
ኪጀን ያስረዳሉ። ይህ ደግሞ ህዝቡን በማስተባበር 
የሽብር ቡድኑን እስከወዲያኛው እንዲከስም ለማድረግ 
አቅማቸው ውሱን እንዲሆን አድርጓል።

የሽብር ቡድኑ በምስራቅ አፍሪካ ላይ ልዩ ጥቅም 
ካላቸው ተፅዕኖ ፈጣሪ ግለሰቦች እና ቡድኖች ጋር  
ግንኙነት ያለው በመሆኑ  የገንዘብና የሎጂስቲክስ ድጋፍ 
በቀላሉ ያገኛል። ስለዚህ ለአልሸባብ በሚሰጠው ምላሽ 
ዘርፈ ብዙና አካታች መሆን አለበት። ሥራው ለአንድ 
ሀገር ብቻ የሚተው ከሆነ  አሸባሪ ቡድኑን  የመደምሰስ 
ሂደት ጥረት ውጤት አልባ ይሆናል። 

የአፍሪካ ቀንድ አገሮች  እንደ ኢጋድ ያሉ ቀጣናዊ 
ድርጅቶችን ማጠናከር በትብብር መስራት ካልቻሉ 
የሽብር ቡድኑን ተስፋፊነት በቀላሉ ማቆም የሚቻል 
አይሆንም። አልሸባብን ከቀጠናው ለማስወገድ 
የሚደረገው ጥረት የዓለም አቀፉ ማህበረሰቡን አይነተኛ 
ድጋፍ የሚያስፈልገው ነው። 

ውብሸት ሰንደቁ

አዲስ አበባ፡- በሀገሪቱ የሚገኙ ደረቅ ወደቦችን 
በማስፋት በተለይ በሎጅስቲክሱ ዘርፍ ኢትዮጵያ 
ለአፍሪካ መግቢያ በር ሆና እንድታገለግል ለማድረግ 
እየተሠራ እንደሆነ የትራንስፖርት እና ሎጅስቲክስ 
ሚኒስቴር ገለፀ፡፡ 

ከደረቅ ወደብና ተያያዥ የሎጅስቲክስ ወጪዎች 2 
ነጥብ 3 ቢሊዮን ብር ማዳን እንደተቻለም ተገልጿል፡፡ 

የትራንስፖርት እና ሎጅስቲክስ ሚኒስቴር ሚኒስትር 
ወይዘሮ ዳግማዊት ሞገስ እንደገለፁት፤ ኢትዮጵያ 
ወደብ አልባ ሀገርነቷ የሚያስከትልባትን ተፅዕኖ 
ለመቀነስ በርካታ ሥራዎች ተሠርተዋል፡፡ በሀገሪቱ 
የተለያዩ አካባቢዎች ደረቅ ወደቦችን በመገንባት ወደ 
አፍሪካ የሚጓጓዙ ጭነቶች እንዲጓጓዙባት በማድረግ 
ለአፍሪካ መግቢያ በር ሆና እንድታገለግል እየተሠራ 
ነው፡፡

ኢትዮጵያ ካላት የቆዳ ስፋትና የሕዝብ ብዛት 
እንደዚሁም ካለችበት ጅኦግራፊያዊ መገኛ አንፃር 
ለአፍሪካ መግቢያ በር ሆና ለማገልገል ምቹ እንደሆነች 
የጠቀሱት ሚኒስትሯ፤ ይህን ለማሳካት በርካታ በሁሉም 
የትራንስፖርት ዘርፎች ዝግጅት እየተደረገ መሆኑንና 
ደረቅ ወደቦች እንዲስፋፉ እየተደረጉ መሆናቸውን 
ጠቁመዋል፡፡

ከመካከለኛው ምሥራቅ የሚመጣውን ምርት እና 
ከባብል መንደብ የሚገቡ ምርቶች ለኢትዮጵያ ቅርብ 
የሆኑ በመሆናቸው በሎጅስቲክስ ጥሩ ዕድል አለ ያሉት 

ደረቅ ወደቦችን በማስፋት ኢትዮጵያን ለአፍሪካ መግቢያ በር 
ለማድረግ እየተሠራ መሆኑ ተገለፀ

       • ከደረቅ ወደብና ተያያዥ የሎጅስቲክስ ወጪዎች 2 ነጥብ 3 ቢሊዮን ብር ማዳን ተችሏል

ወይዘሮ ዳግማዊት፤ ይህን መቀበል የሚያስችሉ የሀገር 
ውስጥ ደረቅ ወደቦች መኖራቸው እንደጥሩ አጋጣሚ 
የሚወሰድ መሆኑንም ጠቅሰዋል፡፡ ሆኖም ያሉት  ደረቅ 
ወደቦች ስምንት ብቻ መሆናቸውንና ከዚህ ከፍ ማለት 
እንደሚገባው ጠቅሰው ቁጥራቸውንና ጥራታቸውን 
ማሳደግ ላይም መንግሥት ትኩረት ሰጥቶ እየሠራ 
መሆኑን ገልፀዋል፡፡ 

በወደቦች ግንባታ ረገድም መንግሥት ከዚህ በፊት 
ይከተላቸው የነበሩ አካሄዶችን መቀየሩን  ሚኒስትሯ 
ጠቁመዋል፡፡ የደረቅ ውደብ በተለያዩ የሀገራችን 
ክፍሎች እንዲቋቋም የሚፈቅደው አዋጅ ሲፀድቅ አብሮ 
የተዘጋጀ ማስተር ፕላን እንዳለም ተናግረዋል፡፡

እንደ ወይዘሮ ዳግማዊት ገለፃ፤ ከዚህ ቀደም 
መንግሥት ትልቁን ድርሻ ወስዶ ደረቅ ወደቦችን ይገነባ 
ነበር፡፡  አሁን አካሄዱን በመቀየር የውጭ ባለሀብቶችንም 
ጭምር በማሳተፍ ደረቅ ወደቦችን በሀገራችን ውስጥ 
እንዲለሙ ይደረጋል፡፡ ከዚህ በፊት በመንግሥት 
የለሙትንም ደረቅ ወደቦች ወደተሻለ ደረጃ በማሸጋገር 
ጥራትና ደረጃቸውን እንዲያሻሽሉ የሚያስችል የሕግ 
ማዕቀፍ ፀድቆ ወደሥራ ስለገባ የደረቅ ወደቦች መጠን 
የካርጎ መጠንን መሠረት አድርገው ያድጋሉ፡፡

ከዚህ ጋር በተያያዘ በተለያዩ አካባቢዎች የሚገኙ 
የደረቅ ወደቦችን በመጠቀም እና የሎጅስቲክስ 
ሥርዓቱን በማሳለጥ በተያዘው በጀት ዓመት 2 ነጥብ 3 
ቢሊዮን ወጪን ማዳን መቻሉን ሚኒስትሯ ገልፀዋል፡፡

በርግጥ በአሁኑ ወቅት ያለው ዓለም አቀፋዊ 
ሁኔታ ትርፍ ለማግኘት የሚያስችል ሆኖ አይደለም 
ያሉት የትራንስፖርትና ሎጅስቲክስ  ሚኒስትሯ፤ 
የሎጅስቲክሱን ውጤታማነት በጊዜ ማሳጠር፣ በወጪ 
በመቀነስና አስተማማኝነትን በማሳደግ ወጪ መቀነስ 
መቻሉን ጠቁመዋል፡፡

የወደብ አማራጮችን በመጠቀም የጊዜና የወጪ 

ተጠቃሚነታችን እንደተጠበቀ ሆኖ የወደብ ወጪዎችን 
የመቀነስ ዕድሎች ተጠቃሚ ሆነናልም ብለዋል፡፡ 

እንደ ሚኒስትሯ ገለፃ፤ ከወደብ በመኪና ይደረግ 
የነበረውን የማጓጓዝ ሥርዓት በባቡር እየሆነ መምጣቱ 
ለወጪ ቅነሳው አወንታዊ አስተዋፅዖ አድርጓል፡፡ ባቡር 
በአጠረ ጊዜና በአነሰ ወጪ ማጓጓዝ ስለሚቻል የወጪ 
ቅነሳው ላይ ጥሩ አተዋፅዖ አበርክቷል ብለዋል፡፡

አሸባሪው የአልሸባብ ቡድን መሠረቱን በሶማሊያ አድርጐ ጥቃቶችን ይፈጽማል፤



ዜና

ሙሳ ሙሐመድ

አዲስ አበባ፡- በመዲናዋ የመንገድ ግንባታ ሥራ ላይ 
የወሰን ማስከበር ተፅእኖ እያሳደረበት መሆኑን የአዲስ 
አበባ ከተማ አስተዳደር መንገዶች ባለስልጣን አስታወቀ።

የባለስልጣኑ ምክትል ዋና ዳይሬክተር አቶ እያሱ 
ሰለሞን ለኢትዮጵያ ፕሬስ ድርጅት እንደተናገሩት፣ 
በመዲናዋ ውስጥ ከ100 በላይ የመንገድ ግንባታ ሥራዎች 
ሲኖሩ በአብዛኞቹ ላይ በወሰን ማስከበር ችግር ምክንያት  
ግንባታውን  በወቅቱ ማጠናቀቅ አልተቻለም።

የተፅዕኖ ሰለባ ከሆኑትም መንገዶች መካከል 
ከአውቶብስ ተራ - መሳለሚያ እስከ ኮልፌ ቀለበት፤ 
የቂርቆስ ማርገጃ - ቡልጋርያ፤ ከሲ.ኤም.ሲ ተነስቶ - 
ሰሚት መድኃኒዓለምና ሌሎችም የመንገድ ፕሮጀክቶች 
የወሰን ማስከበር ችግር ከፍተኛ ፈተና የሆነባቸው 
ናቸው።

ወሰን ማስከበር ያጓተተው እንደመኖሩ መጠንም 
በታለመለት የጊዜ ገደብ እየተከናወነ ያለም እንዳለ የገለጹ 
አቶ እያሱ፣ የፑሽኪን አደባባይ-ጎተራ ማሳለጫ 90 በመቶ 
በመጠናቀቁ በቅርብ ሙሉ በሙሉ ተጠናቅቆ ለትራፊክ 
ክፍት ይሆናል።

ባለስልጣኑ ችግሮቹን ለመፈታት ያላሰለሰ ጥረቶች 
እያደረገ ቢሆንም በመንገዶች ላይ የሚስተዋል የህገ ወጥ 
ንግድ፣ በመንገዶች ላይ የሚከማች የግንባታ እቃዎች፣ 
ሥራውን አጓትቶታል ሲሉ አቶ እያሱ ተናግረዋል።

በመንገድ ግንባታ ሂደት ላይ ትልቅ ማነቆ የሆነው 
የወሰን ማስከበር ችግር ለመፍታት ከወትሮው በተለየ 
መልኩ በቅርብ ክትትልና በልዩ ትኩረት በምክር ቤት 
ደረጀ  እየተሰራ እንደሆነም አመላክተዋል።

 መንገድ ተጀምሮ በተያዘለት የጊዜ ሰሌዳ መሰረት 
ማከናወን ካልተቻለ በኢኮኖሚ ላይ ከሚያሳድረው ጫና 
በዘለለ ነዋሪዎችን ለምሬትና ለእንግልት ይዳርጋል ያሉት 
አቶ እያሱ ፣ የተጓተቱት መንገዶችም በነዋሪዎች የዕለት 
ተዕለት እንቅስቃሴ ላይ ጫና እያስከተሉ ነው ብለዋል።

 በተመሳሳይም በግንባታ ላይ ያሉና የተጓተተ 
አፈጻጸም ካለባቸው መካከልም ከቃሊቲ- ቡልቡላ- 
ቂሊንጦ፤ ከአውቶብስ ተራ መሳለሚያ፤ ከቦሌ ኤርፖርት 

የአዲስ አበባ መንገድ ግንባታ በወሰን ማስከበር ችግር
 ተፅእኖ እየደረሰበት መሆኑን ገለጸ

ጎሮ፤ ቦሌ ሚካኤል መሻገሪያ ድልድይ፤ ከአውግስታ 
ወይራ፤ ከአራራት ሆቴል ኮተቤ- ካራ፤ በኮዬ ፈቼ፤ በቦሌ 
አራብሳና በበሻሌ የሚገኙ የጋራ መኖሪያ መንገዶች 
እንደሚገኙበት ተናግረዋል።

ዳይሬክተሩ በሂደቱ የሚገጥም ችግርን ለመፍታት 
ሁሉም ባለድርሻ አካላት በቅንጅት እንዲሰሩ ጥሪ 
አቅርበው፣ ተቋራጮቹም በሙሉ አቅማቸውን ሥራ ላይ 
ማዋል እንደሚገባቸው አስገንዝበዋል።

ፕሮጀክቶቹ በተያዘላቸው ጊዜ ተጠናቀው 
ለታለመላቸው ዓላማ እንዲውሉ በማድረግ ረገድ ከፍተኛ 
ሥራ እየተሰራ መሆኑን ያነሱት አቶ እያሱ፣ በቀጣይም 
ችግሩን ለማቃለል ከሚመለከታቸው ባለድርሻ አካላት 
ጋር የሚያካሂደው ቅንጅታዊ አሰራር ይበልጥ ተጠናክሮ 
እንደሚቀጥል ገልጸዋል።

በመንገድ ሀብት ላይ ጉዳት የሚያደርሱ ተቋማትና 
ግለሰቦች ከድርጊታቸው እንዲቆጠቡ በቃልና በፅሁፍ 

ማስጠንቀቂያ እየተሰጠ ነው። ከድርጊታቸው ያልታረሙ 
ተቋማትና ግለሰቦች ላይ ህግን መሰረት ባደረገ መልኩ 
እርምጃ በቀጣይም ይወሰዳሉ ብለዋል አቶ እያሱ።

አቶ እያሱ በመንገድ መሠረተ ልማት ላይ የሚፈፀሙ 
ህገ-ወጥ ተግባራትን ለመከላከል የሚወሰደው ህጋዊ 
እርምጃ ተጠናክሮ እንደሚቀጥል አስታውቀዋል። 

የፕሮጀክቶቹ ግንባታ ሲጠናቀቅ የትራፊክ ችግር 
ለማቃለልና የከተማዋን ገፅታ ለማሻሻል ከፍተኛ ፋይዳ 
አለው ሲሉ አቶ እያሱ ተናግረዋል ። 

በሌላ በኩል በአሁኑ ወቅት በበርካታ አካባቢዎች 
የመንገድ ጥገና ሥራ እየተከናወነ ነው።  ለአብነትም  
ከኢትዮ ጠቢብ ሆስፒታል - መድኃኒዓለም፤ ከኮካ - 
አማኑኤል፤ ከአማኑኤል - መሳለሚያ፤ ከታይዋን ዊንጌት፤ 
ከፖሊስ ሆስፒታል - ልደታ ወረዳ 10 ፤ ከሩዋንዳ አደባባይ 
- ቀለበት መንገድና ሩዋንዳ ኤምባሲ የሚወስዱ መንገዶች 
የሚጠቀሱ እንደሆኑ አመላክተዋል።

ፋንታነሽ ክንዴ

አዲስ አበባ፡- በአሸባሪው ሕወሓት ወረራ በአፋርና 
አማራ ክልሎች የወደሙ 144 የውሃ ተቋማትን መልሶ 
ለመገንባት እየሰራ መሆኑን የውሃና ኢነርጂ ሚኒስቴር 
አስታወቀ፡፡

በሚኒስቴሩ የመጠጥ ውሃ ጥናት፣ ዲዛይንና ግንባታ 
ክትትል ዳይሬክተር አቶ ታምሩ ገደፋ ለኢትዮጵያ ፕሬስ 
ድርጅት እንደገለጹት፤ በወረራው በአማራና አፋር 
ክልሎች በውሃ ተቋማት ላይ የደረሰውን ጉዳት ለመለየት 
የዳሰሳ ጥናት ተሰርቷል፡፡ በዚህም በአማራ ክልል 103 
ተቋማት፣ በአፋር ክልል ደግሞ 41 የውሃ ተቋማት ጉዳት 
እንደደረሰባቸው የተለየ ሲሆን የወደሙ ተቋማትን መልሶ 
ለመገንባት ጥረት እየተደረገ ነው፡፡

በአማራ ክልል በጦርነቱ የወደሙትን የውሃ 
ተቋማትን መልሶ ለመገንባት ከ829 ሚሊዮን ብር በላይ 
እንደሚያስፈልግ በተደረገው የዳሰሳ ጥናት መለየቱን 
የጠቆሙት ዳይሬክተሩ፤ ከዚህ ውስጥ ከዋን ዋሽ የመጠጥ 
ውሃና ሳኒቴሽን ፕሮግራም ወደ አስቸኳይ የመልሶ ግንባታ 
ሥራ እንዲዛወር በማድረግ በገንዘብ ሚኒስቴር   አማካኝነት 
260 ነጥብ 8 ሚሊዮን ብር ወደ ክልሉ እንዲተላለፍ 
መደረጉን ገልጸዋል፡፡ 

በተመሳሳይ በአፋር ክልል የወደሙትን የውሃ ተቋማት 
መልሶ ለመገንባትም 197 ሚሊዮን ብር ያስፈልጋል ያሉት 
አቶ ታምሩ፤ ለአስቸኳይ የመልሶ ግንባታ ሥራው በዋን ዋሽ 
ፕሮግራም በኩል የገንዘብ ሚኒስቴር 197 ሚሊዮን ብር 
ለክልሉ አስተላልፏል ሲሉ አስረድተዋል።  

የመልሶ ግንባታው በጀትም በየክልሎቹ ገንዘብና 
ኢኮኖሚ ቢሮ በኩል መተላለፉን አስታውሰዋል።  

ከወደሙት የውሃ ተቋማት አንጻር ለአማራ ክልል 
ለመልሶ ግንባታው የሚያስፈልገው ገንዘብና እስካሁን 
የቀረበው በጀት ልዩነት እንዳለው ጠቁመው፤ በጀቱን 
ለማሟላት የተለያዩ የፋይናንስ አማራጮች ተግባራዊ 
እየተደረጉ መሆኑን ገልጸዋል።

በተለይ ገንዘብ ሚኒስቴር ከዓለም ባንክ ጋር በአገር 
አቀፍ ደረጃ ለአጠቃላይ የመልሶ ግንባታ ሥራ የሚውል 
የ300 ሚሊዮን ዶላር ውል መግባቱን አስታውሰው፤ 
ሚኒስቴር መስሪያ ቤቱም ለውሃ ተቋማት መልሶ ለመገንባት 
የሚያስፈልገውን ገንዘብ ለማግኘትና ለክልሎቹ የመጠጥ 
ውሃና ሳኒቴሽን ሥራ የሚውል ተጨማሪ ድጋፍ ለማግኘት 
ጥረት እያደረገ ነው ብለዋል፡፡ 

ሚኒስቴር መስሪያ ቤቱም ክልሎቹን በመደገፍ 
እስካሁን በተገኘው ገንዘብ የሚከናወኑ የመልሶ ግንባታ 
ሥራዎች በአግባቡ እንዲከናወኑ፤ የተጎዱ የውሃ ተቋትማ 
ጥራታቸውን ጠብቀው እንዲገነቡና ለውሃ ተቋማቱ 
የሚያገለግሉ ግብዓቶችን እንዲሟሉ ድጋፍ እንደሚያደርግ 
ጠቁመዋል፡፡

የመልሶ ግንባታ ሥራው እንዲሳካ እያንዳንዱ ተግባር  
የሚለይ ዕቅድ ተዘጋጅቶ መደሥራ መገባቱንም ገልጸዋል።

በአጠቃላይ የአማራና አፋር ክልሎችን የውሃ ተቋማት 
መልሶ ለመገንባት በቀጣይም የበለጠ ጥረት እንደሚደረግ 
አመልክተው፤ ሚኒስቴር መስሪያ ቤቱ በጀት ከመመደብ 
ባለፈ አስፈላጊውን ሙያዊ ድጋፍ በማድረግ የወደሙ 
የውሃ መሰረተ ልማቶች በቶሎ ወደ አገልግሎት እንዲመለሱ 
ለማድረግ ትኩረት ሰጥቶ እየተንቀሳቀሰ መሆኑን አቶ ታምሩ 
ጨምረው ገልጸዋል፡፡

በወረራው የወደሙ 144 
የውሃ ተቋማትን መልሶ 

ለመገንባት እየሠራ መሆኑን 
ሚኒስቴሩ አስታወቀ

ከ1ኛው ገጽ የዞረ
ሌሎችም ተመሳሳይ ጥረቶችን እንዲያበዙ አበረታታለሁ ሲሉ 
አስፍረዋል። 

በማዕከሉ ምርቃት ላይ ባስተላለፉት መልዕክት ደግሞ፤ 
ሆስፒታሎች ንፁህና ለሁሉም ሰው የሚስማማ መሆን አለባቸው፤ 
ለውበት ለአረንጓዴነት ለንፅህና ቢያንስ የገባን ሰዎች እንተባበር፣ 
ሌሎች ጊዜ ወስደው ይገባቸዋል፤  ዋናው ፍርድ ቤትና ዳኛ ትውልድ 
ነው ፤ ትውልድ ይፈርዳል ብለዋል።

ኢትዮጵያ ውስጥ ፕሮፌሽናሊዝም ጠፍቶ በመቆየቱ ምክንያት 
ማየት የሚገባንን ነገር ለብዙ ጊዜ ሳናይ ቆይተናል ያሉት ጠቅላይ 
ሚኒስትሩ፤ ሰው በሚያውቀው በተማረበት በርካታ ድንቅ ሥራ 
ሊሰራ እንደሚችል ከማዕከሉ አይቻለሁ ሲሉ ተናግረዋል።

የአዲስ አበባ ከተማ ከንቲባ ወ/ሮ አዳነች አቤቤ በበኩላቸው፤ 
የማዕከሉ መገንባት የኩላሊት መድከም ላለባቸው ዜጎች ትልቅ 
የምስራች ነው ፤ ሌሎች ተጨማሪ አገልግሎቶችን እናሰፋለን 
ብለዋል።

አዲስ አበባን የጤና ቱሪዝም መዳረሻ ለማድረግ የመንግሥትና 
የግሉ ዘርፍ በአጋርነት መስራት አስፈላጊነት ታምኖበት ህግ ማእቀፍ 
ወጥቶለት እየተተገበረ መሆኑን ጠቁመው፤  መቀመጫውን 
በአሜሪካ ያደረገው የአብ ሜዲካል ሴንተር ላበረከተው አስተዋፅኦ 
ምስጋና አቅርበዋል። 

የኩላሊት ህመም የጤና ስርዓቱን እየፈተነ ያለ ህመም በመሆኑ 
የከተማ አስተዳደሩ ባለፉት ሁለት ዓመታት ምንም ገቢ የሌላቸውንና 
አነስተኛ ገቢ ያላቸውን ዜጎች በሁሉም የመንግሥት ሆስፒታሎች ነፃ 
አገልግሎት ሲሰጥ ቆይቷል። በዚህም በሁለቱ ዓመታት 24 ሚሊዮን 
ብር ያህል ድጎማ ማድረጉን አስታውሰዋል።

በአጠቃላይ የከተማ አስተዳደሩ አዲስ አበባን የጤና ማእከል 
ለማድረግ 24 ቦታዎችን ለግል ዘርፉ የሰጠ መሆኑንና በራሱ 
አቅም ደግሞ ሶስት ሆስፒታሎችን በጀት መድቦ እየገነባ መሆኑን 
ተናግረዋል።

ነባር ሆስፒታሎችን የማደስም ተግባር ተጠናክሮ እንደሚቀጥል 
አስታውቀዋል። ሥራው እውን እንዲሆን የላቀ አስተዋፅኦ ያደረጉ 
አካላት እውቅናም መሰጠቱን የከንቲባ ጽህፈት ቤት መረጃ 
ያመለክታል።

የሕክምና...
ከ1ኛው ገጽ የዞረ 

በማሰብ የተገነባ ቤተመጻሕፍት ነው፤ የቤተ 
መጻሕፍቱ ዋናው አላማ ኢትዮጵያ በዕውቀት 
ብርሃን ይበልጥ እንድትጠቀም ማድረግ ነው ሲሉ 
ተናግረዋል። 

የከተማ አስተዳደሩም የአብርኾትን አላማ 
ይዞ በሁሉም ክፈለከተሞች ቤተመጻሕፍቶችን 
የማስፋፋት ሥራ እንደሚሰራ አስታውቀዋል።

በቅርቡ በንፋስ ስልክ ላፍቶ የተሰራው 
ቤተመጻሕፍት ለዚህ ሥራ ማሳያ ነው፤ ጅማሮው 
በሌሎች ክፍለከተሞችም ተጠናክሮ ይቀጥላል 
ብለዋል።

እንደአብርኾት ያሉ ትውልድ የሚታነጽባቸውን 
ቤተመጻሕፍት በግብዓት ማጠናከር ደግሞ ችላ 
ሊባል የሚገባው ጉዳይ አይደለም ያሉት ከንቲባዋ፤ 
በዚህ ረገድ የኦሮሚያ ክልል ያደረገው ድጋፍ 
የሚያስመሰግን መሆኑን ገልጸዋል። 

እንደ ወይዘሮ አዳነች ገለጻ፤ መጻሕፍት ቤቱን 
በውጭ አገር እትሞት ብቻ ሳይሆን በሀገር ውስጥ 
መጻሕፍትም ጭምር መሙላት ያስፈልጋል። ለዚህ 
ተግባር መሳካት የአገር በቀል ማንነትን መሰረት 
ያደረጉና ባህላችንን ይበልጥ ለመረዳት የሚረዱ 
እትሞችን ማምጣት ያስፈልጋል። 

የኦሮሚያ ክልል ለአብርኾት ያበረከታቸውን 
ከ20 ሺህ በላይ መጻሕፍትን ያስረከቡት በኦሮሚያ 
ክልል በምክትል ርዕሰ መስተዳድር ማዕረግ 
የማህበራዊ ክላስተር አስተባባሪ አቶ አብዱላኪም 

ሙሉ በበኩላቸው፤ በኦሮሚያ የዜግነት ኢኒሼቲቭ 
አማካኝነት የጠቅላይ ሚኒስትሩን ጥሪ ተከትሎ 
ከሁሉም አካባቢዎች የመጻሕፍት ማሰባሰብ ሲካሄድ 
መቆየቱን ተናግረዋል።

መፃሕፍቶቹም የተለያየ ይዘት ያላቸው 
መሆኑን ገልጸው፤  ኢትዮጵያውያን ባህላቸውንና 
ማንነታቸውን እንዲያውቁ የንባብ ባህል ሊዳብር 
እንደሚገባ ተናግረዋል።

ክልሉ የኦሮሞ ህዝብ ታሪክን የሚዳስሱ፣ 
ልብወለድ መጻሕፍት፣ የስነልቦና እንዲሁም 
ለመማሪያ የሚሆኑ 20ሺህ በላይ መጻሕፍትን 
ማበርከቱን ጠቁመዋል።

የንባብ ባህልና ልማድ ዝቅተኛ እየሆነ መጥቷል 
ያሉት አቶ አብዱላኪም፤ ክልሉ የንባብ ባህልን 
በማዳበር ላይ ትኩረት አድርጎ በመስራት ላይ 
መሆኑን ገልጸዋል።

መሰል ቤተመጻሕፍቶች የንባብ ባህልን ለማሻሻል 
የማይተካ ሚና አላቸው፤ በዚህ ረገድ መምህራንና 
ቤተሰቦች ያልተቋረጠ ድጋፍ ማድረግ ይኖርባቸዋል 
ሲሉ ጥሪ አስተላልፈዋል። 

በተመሳሳይም ፖፑሌሽን ሚዲያ ሴንተር ከ500 
መቶ በላይ መጻሕፍት፣  የጉለሌ ክፍለ ከተማ ምክር 
ቤት 567 መጻሕፍት፣ የኢትዮጵያ ጥናት ምርምር 
ተቋም 335 መጻሕፍት ትናንትና ለአብርኾት 
አበርክተዋል። በተጨማሪ ሰኔ ዘጠኝ ትምህርት ቤት 
ከመምህራን የተማሪ ወላጆች ያሰባሰባቸውን 1ሺህ 
651 መጻሕፍት ለአብርኾት ቤተመጻሕፍት ለግሷል። 

 “አንድ አብርኾት ብቻ ሳይሆን... 

አቶ ታምሩ ገደፋ



                Website - www.press.et                  Email - addiszemen@press.et                    Facebook - Ethiopian Press Agency

የዝግጅት ክፍል ፋክስ - 251-011-1-56-98-62

አዲስ ዘመን   ማክሰኞ ግንቦት 23 ቀን 2014 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ

ስልክ ቁጥር - 011-156-98-73

የማስታወቂያ ሽያጭ ማስተባበሪያ

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 
	 • ወርቁ ማሩ
	 • ኃይሉ ሣህለድንግል
	 • አልማዝ አያሌው
	 • እስማኤል አረቦ
	 • ዘላለም ግርማ

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ሉአላዊነት እና ነፃነት ከጊዜአዊ ጥቅም የላቁ ናቸው

”ኢትዮጵያ ታምርት‘፤… ምን?

ነፃ
 ሃ
ሳብ

ግርማ መንግሥቴ

በአሁኑ ሰአት ጉዳዬ ተብለው፣ በአግባቡ፣ 
በአጀንዳነት ከሚንሸራሸሩት ሀሳቦች አንዱ ”ኢትዮጵያ 
ታምርት” የሚለው ሲሆን፤ ”ምን?” ብለን የመጠየቃችን 
ጉዳይም ይህንኑ ከመጠየቅና እንዲብራራም ከመፈለግ 
እንጂ በአጀንዳው ለመራቀቅ አይደለም። ለዛሬው 
የመረጥኩት ርእሰ ጉዳይ ምን መነሻ ይሄው ”ኢትዮጵያ 
ታምርት” የሚለው ሲሆን፤ ጉዳያችን በርእሳችን 
”ምን?” በማለት ያነሳነውን በመጠየቅ ላይ የሚያተኩር 
ነው።

”ኢትዮጵያ ውስጥ ምን እማይመረት ነገር አለና 
ነው ’ምን?’ ተብሎ የሚጠየቀው” የሚል ቆራጥ 
መልስን የያዘ ቆራጥ ጥያቄ ቢነሳ ትክክል መሆኑን 
ከመቀበል ጋር ”ምንም” ብሎ ከመመለስ በስተቀር 
ምርጫ የለም። አዎ፣ ልስራ፣ ላምርት፣ ላትርፍ … ብሎ 
ለተነሳ ኢትዮጵያ ውስጥ ምንም የማይመረት ምርት 
አይነት የለም። 

ኢትዮጵያ እኮ ሁሌም የምትወቀሰው ባለማምረት 
እንጂ በሚመረት ምርት ማጣት አይደለም። ሁሌም 
ንትርኩ ”አትሰሩም፤ ብትሰሩ እኮ …” የሚል ነው። 
”ካናዳ ይዝነብ እንጂ …” ተብሎ ሁሉ እስኪቀለድብን 
ድረስ በስንፍናችን ያልተሳለቀ የለም። ሌላው ቀርቶ 
”ኢትዮጵያ ብትሰራ ኖሮ ከቱሪዝም በምታገኘው ሀብቷ 
ብቻ የአፍሪካን ህዝብ መቀለብ ትችላለች” የሚል 
ጥናት አደባባይ ከበቃና እጅን ከንፈር ላይ አስጭኖ 
ካስደመመ እድሜው አንድ አስር ሊሞላው የቀረው 
ጥቂት ነው።

ጠቅላይ ሚኒስትሩ በስንዴ ሰብል ጉብኝታቸው 
ወቅት “ሰፊ የሚለማ መሬት፣ የሰው ጉልበትና 
እንዲሁም ውሃ እያለን ከውጭ አገራት ስንዴ ሸማች 
መሆን ልንቀጥል አይገባም”  ማለታቸው ያው 
”ኢትዮጵያ ታምርት” ማለታቸው ሲሆን፤ ሰፊ የሚለማ 
መሬት፣ የሰው ኃይል/ጉልበት፣ ውሃ … የሚሉትን 
ከስራቸው አስምረን ወደ ሌላው እንሂድ። (ምናልባት 
ለትህትና ሲባል ”ስንዴ ሸማች” ይበሉ እንጂ ”ስንዴ 
ለማኝ” አይደለንም ማለት አይደለምና ከዚሁ 
ለመውጣት ከሚያግዙት መንገዶች አንዱ ”ኢትዮጵያ 
ታምርት”ን እንደ መርህ ይዞ መጓዝ መሆኑን መያዝ 
ያስፈልጋል።) 

ግብርና ሚኒስቴርም ”የስንዴን ምርታማነት  

በ2011 ካለው 2ነጥብ7 ሜትሪክ ቶን በሄክታር መጠን 
በ2015 ወደ  4 ሜትሪክ ቶን  በሄክታር  ለማሳደግ፤ 
እንዲሁም  በ2011  ወደ  አገር  ውስጥ  የገባውን  
1ነጥብ7  ሚሊዮን  ሜትሪክ ቶን በ2015  ሙሉ  በሙሉ  
ለማስቀረት  ማቀዱን  ይፋ  አድርጓል።

እንዲሁም፣ ባለፈው ወር “በአማራ ክልል 
በዘንድሮው በጋ በመስኖ የለማውን 41 ሺህ ሄክታር 
መሬት በቀጣይ ዓመት ወደ 150 ሺህ ሄክታር 
በማሳደግ ለአገራዊ የስንዴ ልማት ግብ መሳካት 
ርብርብ ማድረግ እንደሚገባ” መነገሩን፤ የደቡብ ክልል 
ርዕሰ መስተዳደር አቶ እርስቱ ይርዳው “ኢትዮጵያ 
በስንዴ ልመና የምትኖር ሳይሆን ከራሷ ተርፋ ለሌሎች 
የምትሸጥ አገር መሆን እንደምትችል በተግባር ማሳየት 
ይገባል” ማለታቸውን አስምረንበት ከግብርናው 
ዘርፍ እንውጣና እንደገና ”ኢትዮጵያ ውስጥ ምን 
እማይመረት ነገር አለ” ወደ’ሚለው እንዝለቅ። 

”ሁሉም አካባቢውን ቢያፀዳ ፓሪስ በአንድ 
ቀን ትፀዳ ነበር” የሚል ነገር ስንሰማ ነው የኖርነው። 
ስንሰማ የመኖራችንን ያህል ግን ለሙከራ ያክል እንኳን 
ተግባራዊ ልናደርገው አልቻልንም። ምን ለማለት ነው፣ 
ሁሉም አካባቢውን ቢያለማ (ለነገሩ የፌደራሊዝም 
ስርአት ዋና አላማው ይህ ነበር) ነገሩ ከዛሬው 
”ኢትዮጵያ ታምርት” ገና ድሮ ባለፈ ነበር።

ከተሰራ ኢትዮጵያ ውስጥ የማይመረት ምንም 
ነገር የለም። ማእድኑ መች ተነካ፤ አገር በቀል እውቀቱ 
መች በሻይ ማንኪያ እንኳን ተጨለፈ፤ የእንስሳት 
ሀብታችን በሚፈለገው ደረጃ ጥቅም ላይ መች ዋለ? 
ዓሣውን ማእበል እያንገላታው አይደል እንዴ? 
ባለሙያዎቹ ”Human capital” የሚሉት የሰው 
ሀብት/ኃይላችን ስራ ላይ ውሏል ወይስ እየባከነ፣ 
ባክኖም እያባከነ ይገኛል? ተፈጥሮ ያደለችንን የአየር 
ንብረትስ ተጠቅመንበታል? (ይህ ጸሐፊ ለስራ ጉዳይ 
ያነጋገራቸውና ከቻይና የልማት እንቅስቃሴ ጋር 
የቅርብ ግንኙነት ያላቸው አንድ የስራ ኃላፊ ”ቻይና 
እንደ ኢትዮጵያ ያለ የአየር ንብረት ቢኖራት ኖሮ 
(አመቱን ሙሉ የሚያሰራ ማለታቸው ነው) የት 
በደረሰች ነበር” ያሉትን እዚህ ጋ ማስታወሱ ተገቢ 
ይሆናል።) የኤኮቱሪዝም ሀብታችንስ እየለማ ነው፣ 
ወይስ እየወደመ? ባህላዊ ህክምናችን የቱ ጋ ነው 
ያለው? 

ወደ ከተሞቻችን ስንመጣስ፣ የጎጆ ኢንዱስትሪዎች 

አሉን እንዴ? በውድ የተገዙ መኪኖች እንጂ በዝቅተኛ 
ካፒታል እንኳን የተቋቋሙ ኢንዱስትሪዎች አሉን? 
”ርካሽ” የሰው ሃይል እንጂ ባለሙያዎችን እያፈራን 
ነው? ከሚወድመውና ከሚለማው፣ ማለትም 
ከሚመረተውና ከማይመረተው የቱ ይበልጣል? 
መጠየቅ ”ቀላል” ከሆነ ብዙ መጠየቅ ይቻላልና ጉዳዩን 
አፍሪካዊ እናድርገው።

እዚህ ላይ ነገሮችን ጠቅለል አድርጎ ለማየት 
የአፍሪካ ህብረት ጥናትና ድምዳሜን መጥቀሱ ተገቢ 
ነው። የአፍሪካ ህብረት አጀንዳ 2063ን ለማሳካት 
ያስችለው ዘንድ ሊታደግባቸው የሚቻሉትን ዘርፎች 
በሁለት ከፍሎ ያየ ሲሆን፤ እነሱም ”Hard power” 
እና ”Soft power” ናቸው።

የመጀመሪያው ግብርናን ጨምሮ ተያያዥ 
የሆኑትን የሚያካትት ሲሆን፤ ሁለተኛው ደግሞ በባህል 
ዘርፉ፣ በተለይም በኪነጥበቡና ሥነጥበቡ ዘርፍ ያሉት 
ናቸው። እንደ ድርጅቱ ማጠቃለያ ይህ ሁለተኛው 
ዘርፍ (Soft power) አፍሪካ ውስጥ ጭራሽ ያልተነካ 
ዘርፍ ሲሆን፤ የውጪ ባለሀብቶች በዚህ ዘርፍ ቢሰማሩ 
እጅግ ተጠቃሚ እንደሚሆኑና ለአህጉሪቱም ከፍተኛ 
ሀብትና ሰፊ የስራ እድል እንደሚያስገኙ ያስረዳል። 

ማጠቃለያችንን ግብርና  ሚኒስቴር ስትራተጂክ 
እቅዱን ለማሳካት ”የግብርና እና የገጠር ልማት 
ትራንስፎርሜሽን በኢትዮጵያ ተግዳሮቶቹ፣ አበረታች 
ሁኔታዎች እና አስፈላጊ የማሻሻያ እርምጃዎች” 
በሚል ርእስ ባስጠናው (አጥኚው ጌታቸው ዲሪባ 
(ዶ/ር) ናቸው) ሰነድ ላይ መግቢያ ያደረገውን ጥቅስ 
በማድረግ በ”ኢትዮጵያ ታምርት” ላይ ያተኮረውን 
ጽሑፋችንን እናጠቃልል፤

ትክክለኛውን መንገድ ካገኘነው ራዕያችንን 
ማሳካት እንችላለን። ከዕውቀት ማነስ በስተቀር ወደፊት 
ለመጓዝ የሚያግደን መሰናክል በጭራሽ አይኖርም። 
ድንገተኛ አደጋም ሆነ ድርቅ ተአምራዊ አይደሉም፤ 
በቁጥጥራችን ስር ሊውሉ የሚችሉ ናቸው። ለወደፊት 
ብሩህ ተስፋ ያልታደልን ፍጡሮችም አይደልንም፤ 
ሰላም በእጃችን ነው። ከሞት በኋላ ያለውን ገነት ብቻ 
ማለም አይኖርብንም፣፤ በቴክኖሎጂ ኋላ ቀርነትን 
አስወግደን አገራችንን ምድራዊ ገነት በማድረግ ኑሮን 
ማጣጣም ይቻለናል”። (ዩቫል ኖሃ ሀራሪ፣ ሆሞ ደስ፡ 
የነገ አጭር ታሪክ፣ 2007፡ 200)። ለዛሬው አበቃው፤ 
ሰላም! 

አገር ማለት ሰው ነው። አገርና ሰው፣ ሰውና አገር የአንድ ሳንቲም ሁለት ገጽታዎች ናቸው። ሰው የሌለው ባዶ መሬት 
አልያም የራሱ ሉአላዊ ክልል እና ነጻ ዜጎች የሌለው መሬት ብቻውን አገር ሊባል አይችልም። እያንዳንዱ ሰው ዴሞክራሲያዊም 
ሆነ ሰብአዊ መብቶቹ ተከብረው መኖር የሚችለው በቅድሚያ ነፃ እና ሉአላዊ አገር ሲኖረው ነው። ከዚህ ውጭ ግን በሌሎች 
ተጽዕኖ ስር ያለች እና ሉአላዊነቷን የተነጠቀች አገር ውስጥ የሚኖሩ ዜጎች ነፃነት ሊኖራቸው አይችልም።

ኢትዮጵያ በየዘመኑ ለነፃነቷ ዋጋ የከፈለች አገር ናት። ቀደም ሲል በቅኝ ግዛት ዘመን ምዕራባውያን ቅኝ ገዢዎች አፍሪካን 
ለመቀራመት በተሯሯጡበት ዘመን እንኳን፣ ሉአላዊነቷን  አሳልፋ ያልሰጠች እና እምቢ ለነጻነቴ በሚል የታገለች፤ ከራሷም 
አልፋ ለሌሎች ጥቁር ህዝቦች የትግል ተምሳሌት የሆነች አገር ናት። በዚህ የተነሳ በአድዋ ጦርነት ወራሪውን የተደራጀ ቡድን 
አሳፍራ በመመለስ ታሪክ ሰርታለች። ይህ የሆነው ደግሞ ኢትጵያውያን አንድ በመሆናቸውና የአገርን  ምስጢር በቅጡ 
በመረዳታቸው ነው።

ከዚህም አልፎ የውጭ ጠላቶች ኢትዮጵያን በቀጥታም ሆነ በተዘዋዋሪ መንገድ በቁጥጥራቸው ስር ለማድረግ በርካታ 
ጊዜ ሙከራ አድርገዋል። ከፖርቹጋሎች ጀምሮ አፍሪካዊቷ ግብጽም ሆነች እነዚያድባሬ የኢትዮጵያን ሉኣላዊነት በመድፈር 
ድንበር ዘልቀው የገቡበት ጊዜ እንደነበር ታሪክ ይናገራል። ይሁን እንጂ እነዚህንም ቢሆን ኢትዮጵያውያን በአንድ ልብና 
በአንድ መንፈስ በጋራ በመታገል የኢትዮጵያን ነጻነትና ሉአላዊነት አስከብረው ቆይተዋል።

እነሆ ከቅርብ ጊዜ ወዲህ ደግሞ ኢትዮጵያ ከጉያዋ በበቀሉ ጠላቶች ሉአላዊነቷ ተደፍሮ በርካታ ፈተናዎችን አይታለች። 
በተለይ ሕወሓትና ሸኔ የሚባሉ የውስጥ ጠላቶች አንድ እግራቸውን በአገር ውስጥ ሌላ እግራቸውን ከውጭ ጠላቶች ጋር 
በማድረግ የኢትዮጵያን ነፃነት ለመንጠቅ ያልፈነቀሉት ድንጋይ፤ ያልማሱት ጉድጓድ የለም። በዚህ የተነሳ በተለይ ካለፉት 
ሁለት አመታት ጀምሮ በርካታ ችግሮች ተከስተዋል። አገር በሰላም መዋል አቅቷት በየቀኑ የጥይት ድምጽ የሚሰማበት እና 
ዜጎች በየጊዜው የሚረግፉበት ሁኔታ እንዲፈጠር አድገዋል።

በአንጻሩ ደግሞ ይህንን የሕወሓት እና የሸኔ ሴራና ተንኮል ያልተረዱ አልያም ለግል ጥቅማቸው ብቻ የቆሙ ሆዳሞች 
ከነዚህ አካላት ጋር በተለያየ መንገድ ሲሰሩም ተመልክተናል። ለምሳሌ ለነዚህ ቡድኖች አንዴ ጥይት፣ ሌላ ጊዜ ገንዘብ  
ሊያቀብሉ ሲሞክሩ የሚያዙ ባንዳዎችን አይተናል፤ ከቅርብ ጊዜ ወዲህ ደግሞ በኮንትሮባንድ ስም ለነዚህ አካላት ልዩ ልዩ 

ግብይቶችን የሚፈጽሙ አካላት እንዳሉ ታዝበናል።  ሆኖም እነዚህ አካላት የሚፈፅሙት ተግባር አገርን ከመሸጥ የሚተናነስ 
አይደለም። 

ሕወሓት ዋነኛ ተልዕኮው አገርን ማፍረስ ስለመሆኑ የህዝብ ተወካዮች ምክር ቤት ጭምር አሸባሪ ብሎ የፈረጀው ቡድን 
እንደሆነ ሁላችንም የምንገነዘበው ነው። በዚህ የተነሳ ቡድኑ የሚሰራቸው ስራዎች ሁሉ የሽብር እና አገርን የማፍረስ ተግባር 
ነው። ከዚህም አልፎ አገርን ለውጭ ጠላቶች አሳልፎ ለመስጠት እና ኢትዮጵያን ብዙ ቦታ በመበታተን ደካማ የአፍሪካ ቀንድ 
አገራትን ለመፍጠር የሚፈልጉ አገራትን ዓላማ የማስፈፀም ድብቅ አጀንዳው ነው።

ይህ ቡድን ዓላውን ለማስፈፀም ታዲያ በአንድ በኩል ለ27 አመታት በስልጣን ላይ በነበረበት ወቅት ያከማቸውን ሃብት 
እየመነዘረ ለድብቅ አጀንዳው ማስፈጸሚያ ይጠቀማል። በተለይ የቡድኑ አላማ በግልጽ ያልገባቸው  አልያም ገንዘብ ካገኙ 
የቤታቸውንም ንብረት ከመሸጥ ወደኋላ የማይሉ “ይሁዳዎችን” በመጠቀም የተለያዩ ሴራዎችን ሲፈጽሙና ሲያስፈጽሙ 
ቆይተዋል።

ይህ ቡድን ከለውጡ ጊዜ ጀምሮ በይፋ ጦርነት እስከከፈተበት ጊዜ ድረስ ብቻ ከ113 ጊዜ በላይ የሽብር ተግባራትን 
ማከናወኑን የኢፌዲሪ ጠቅላይ ሚኒስትር ዶክተር አብይ አህመድ ለህዝብ ተወካዮች ምክር ቤት ገልጸው ነበር። ይህ ቡድን 
እነዚህን ሁሉ የሽብር ተግባራት ሲያከናውን ታዲያ ሙሉ ለሙሉ ራሱ እየተሳተፈ ሳይሆን ግጭቶችን ስፖንሰር እያደረገ 
ጭምር ነው። ለዚህ አውቀውም ይሁን ሳያውቁ የሚተባበሩት ደግሞ ለገንዘብ ራሳቸውን የሸጡ ጥቂት ግለሰቦች ናቸው።

ይህ ብቻ አይደለም። አንድ እግራቸውን ከዚሁ ቡድን ጋር ያቆራኙ እና ሌላ እግራቸውን በመንግስት መዋቅር ውስጥ 
የወሸቁ ሃይሎች እንዳሉም በተለያዩ አጋጣሚዎች የሚነሳ እውነታ ነው። እነዚህ ሃይሎች ደግሞ በተለይ ህዝብን በማማረር 
በተዘዋዋሪ መንገድ የነሱ ደጋፊ እንዲሆን የሚያደርጉ የጭቃ ውስጥ እሾኮች ናቸው። በንግዱ ማህበረሰብ ውስጥም በመሆን 
ንግዱን የሚያዛቡና ህዝቡ ሰላማዊ ህይወት እንዳይኖረው የሚሰሩ ሃይሎች እንዳሉም ይታወቃል። የነዚህ አካላት ዓላማም 
ተመሳሳይ ነው። 

አሸባሪው ሸኔም ቢሆን በተገኘው አጋጣሚ ሁሉ ኢትዮጵያን ለማፍረስ የማይፈነቅለው ድንጋይ፣ የማይምሰው ጉድጓድ 
የለም። ሕወሓት ኢትዮጵያን ለማፍረስ ሲኦልም ቢሆን እንገባለን እንዳለው ሸኔም ኢትዮጵያን ለማፍረስ ለዘመናት ሲያሳድደው 
ከኖረው ሕወሓት ጋር ግንባር በመፍጠር ኢትዮጵያን ለማፍረስ ብዙ ጥረት አድርጓል። ይህ ቡድን እታገልለታለሁ ላለው 
የኦሮሞ ህዝብ ላይ ጭምር በደልና ግፍ በመፈፀም ኢትዮጵያን ለማፈራረስ ብዙ ጥሯል።  

በአጠቃላይ እነዚህ እጆች ዓላማ በቀጥታም ይሁን በተዘዋዋሪ ኢትዮጵያን ማፍረስ ነው። ነገር ግን እነዚህ ሃይሎች ይህንን 
ለማሳካት የሚጠቀሙት ዘዴ ሌሎችን በማስተባበር እና በማወናበድ እንዲሁም በገንዘብ ሃይል በማታለል ከጎናቸው በማሰለፍ 
እንደሆነ ሊታወቅ ይገባል። ከዚህ ውጭ ግን እርቃናቸውን የቆሙ ናቸው። እርቃን የቆመ ቡድን ደግሞ ለደቂቃም ቢሆን 
ህልውና አይኖረውም። እናም እነዚህን ቡድኖች እርቃናቸውን በማስቀረት ከህዝብ መነጠል፤ በቀጥታ እነዚህን የሽብር ቡድኖች 
ለመፋለም እድሉን ባናገኝም የነዚህ ቡድኖች መጠቀሚያ ባለመሆን ሉአላዊነታችንን መጠበቅ ከሁላችንም ይጠበቃል።



ገጽ 6

ነፃ ሃሳብ
አዲስ ዘመን   ማክሰኞ ግንቦት 23 ቀን 2014 ዓ.ም

ለ”ኢትዮጵያ ታምርት‘ የግብርናው ዘርፍ ጅማሮ..

ፖለቲካ እና ወቅታዊ 

ማሙሻ ከአቡርሻ

ኢትዮጵያ እና ግብርና በእጅጉ የተቆራኙ፤ ለሺህ 
ዓመታት የቆየው ግብርና ዛሬም ድረስ የሕዝቧን ከ80 
በመቶ በላይ እንደ መተዳደሪያ ሆኖ የሚያገለግል፤ 
ነገር ግን ዛሬም ከጥንቱ ዘመን የአስተራረስ ዘይቤ 
እምብዛም ፈቀቅ ያላለ መስክ ነው። በዚህም ምክንያት 
ግብርናው ሳይዘምን፤ ምርትና ማርታማነቱ በሚፈለገው 
ልክ ሳያድግ፤ ከበሬ ትከሻ ሳይላቀቅ፤ ክረምት ጠብቆ 
ከማምረት ሳይራራቅ፤… ኖሯል። ይሄም ኢትዮጵያ ለም 
መሬቷን፤ የውሃ ሃብቷን፤ አምራች የሰው ኃይሏንና 
እምቅ የተፈጥሮ ሃብቷን ይዛ የምግብ ዋስትናዋን እንኳን 
ሳታረጋጋጥ ዛሬ ላይ ደርሳለች።

ኢትዮጵያ፣ ግብርናዋን ብታዘምን፣ ምርታማነቷን 
ብታሳድግ፣ ቴክኖሎጂዎችን በዘርፉ ብትተገብር 
የምግብ ዋስትናዋን ከማረጋገጥ አልፎ ለሌሎች 
መመገብ የምትችልበት አቅም ያላት ቢሆንም፤ ለራሷ 
እንኳን መሆን ሳትችል ስንዴን ከውጭ እያስገባች 
ሕዝቦቿን ለመመገብ፤ የግብርና ኢንዱስትሪዎቿም 
ከውጭ በሚገቡ ግብዓቶች ላይ ጥገኛ ሆነው ውጤታማ 
እንዳይሆኑ፤ በጥቅሉ ውሃ ላይ ተቀምጣ የምትጠማ፤ 
ለም አፈር ላይ አርፋ የምትራብ፤… የድህነትና ረሃብ 
መገለጫ ሆና ስንገለጥ ኖራለች።

ይሄን እውነት ለመቀየር ከደርግ ዘመን ጀምሮ 
የተሞካከሩ የሜካናይዜሽን የእርሻ ልማት ተግባራት 
ነበሩ። ሆኖም የሚፈለገውን ውጤት ሳያመጡ፤ 
ምርታማነታቸውን ሳያሳድጉና የአርሶ አደሩን ኑሮ 
ሳያሻሽሉ የኢህአዴግ ዘመን ተተካ። እሱም በግብርና 
መር የኢኮኖሚ ፖሊሲ ታግዞ፤ ግብርናውን የማዘመንና 
የማሳደግ፤ በሂደትም ለኢንዱስትሪው ሽግግር የሚሆን 
ምቹ መደላድል መፍጠርን ታላሚ አድርጎ ወደስራ ገባ። 
አልተሳካም እንጂ፣ ግብርናውን ከበሬ አላቅቆ በትራክተር 
የማከናወን ሂደታዊ ለውጥ፤ ከዝናብ ጥገኝነት አፋትቶ 
የመስኖ ልማትን የማስፋት ጅማሮ፤ የተቆራረጠውን 
የእርሻ ልማድ ወደ ኩታ ገጥም የአስተራረስ ዘዬ ለማሻገር 
ውጥኖች ተይዞም ነበር።

ብሂሉም “ግብርናው እንዲሰጥህ በደንብ ስጠው” 
ነውና ግብርናው በግብዓትም፣ በቴክኖሎጂም የታገዘ፤ 
ምርጥ ዘርና ሌሎች ማዳበሪያና መሰል ምርታማነትን 
የሚያሳድጉ ግብዓቶች ለአርሶ አደሩ እንዲደርሱ 
ተደረገ። በዚህም ምርታማነትን ማሻሻል ብቻ ሳይሆን፤ 
ምንም እንኳን በተወራለት ልክ ባይሆንም “ሚሊዬነር” 
የተባሉ አርሶ አደሮችን ማፍራት የተቻለበት አጋጣሚም 
ስለመፈጠሩ በየሚዲያዎቹ በስፋት ተዘግቧል። 
ይሄም ሆኖ ግን አገር የምግብ ዋስትናዋን ማረጋገጥ፤ 
የአርሰ አደሮቿን ሕይወት በሚፈለገው ልክ ማሻሻል፤ 
ግብርናዋንም ባሰበችው ልክ ከበሬም ከዝናብም 
ማላቀቅ ሳትችል፤ ኢህአዴግ ተለውጦ ለውጥ የወለደው 
ብልጽግና ቦታውን ያዘ።

ከ2010ሩ የለውጥ ማግስትም ግብርናውን ማዘመን 
በይደር የሚተው የቤት ስራ ባለመሆኑ ዋናው አጀንዳ 
ተደርጎ ተይዟል። ይህ ደግሞ እንደ ቀደሙት ከውጭ 
በተቀዱ የፖሊሲ መስመሮች የሚከወን ሳይሆን እንደ 
አገሪቱ ተጨባጭ እውነታ ሊሰራበት የሚገባ እንደመሆኑ 
“አገር በቀል የኢኮኖሚ ፖሊሲ” ተነድፎ  እና የአስር 
ዓመት የብልጽግና ልማት ሰንድ ተዘጋጅቶ ወደትግበራ 
ተገባ። ሲጀመርም የቀደሙ የዘርፉ አፈጻጸሞችና 
ሂደቶች ተፈትሸው፤ ያሉ መልካም እድሎችና ፈተናዎች 
ተለይተው፤ የመዳረሻ ግብ ተቀምጦና ሁሉም ባለድርሻ 
ተሰጥቶት ነው። 

ለምሳሌ፣ የነበረውን የዘርፉን አፈጻጸም ተገምግሞ 
በሰነዱ እንደተቀመጠው፤ ከ2003 እስከ 2012 ባሉት 
ዓመታት ለፈጣን ኢኮኖሚያዊ ዕድገት ከፍተኛ 
አስተዋጽኦ እንደሚያደርግ የተጠበቀው አንዱና ዋናው 
ዘርፍ ግብርና ነው። ዘርፉ ለጠቅላላ የኢኮኖሚ ዕድገትና 
ለድህነት ቅነሳ የሚያደርገውን አስተዋጽኦ ከማሳደግ 
አኳያ በዘርፉ ፈጣንና ዘላቂነት ያለው ዕድገት በማምጣት 
የግብርናውን ምርትና ምርታማነትን ማሳደግ፣ የግብርና 
ግብዓት አቅርቦትን ማቀላጠፍ፣ በዘርፉ የገበያ ትስስርን 
ማሳደግ፣ ለአየር ንብረት ለውጥ የማይበገር አረንጓዴ 

የግብርና ልማትን ማረጋገጥ፣ የህዝቡን ተጠቃሚነት 
በየደረጃው ማረጋገጥ እና በዘርፉ መዋቅራዊ ለውጥ 
እንዲመጣ ማስቻል የዘርፉ ዋና ዋና የትኩረት 
አቅጣጫዎች ነበሩ።

በዚህ አቅጣጫ መሰረት በተከናወኑ ተግባራት 
የግብርና አጠቃላይ አገራዊ ምርት ዕድገት ከ2003 እስከ 
2012 በጀት ዓመት በአማካይ በየዓመቱ የ5ነጥብ3 በመቶ 
ዕድገት ያስመዘገበ ሲሆን፣ በዕቅድ ከተያዘው ከ8 በመቶ 
በላይ አማካይ የዕድገት ምጣኔ ግብ ጋር ሲነጻጸር ዝቅተኛ 
ነው። ይህ እንደተጠበቀ ሆኖ የግብርና ምርቶች የውጭ 
ንግድ ገቢ እንዲሻሻል ምርታማነትን የሚጨምሩ፣ 
ጥራትን የሚያሻሽሉና፣ የግብይት ሰንሰለቱን 
የሚያቀላጥፉ ሥራዎች ሲሰሩ ቆይተዋል። በዚህም 
ባለፉት 10 ዓመታት በአጠቃላይ ከሸቀጦች የውጭ 
ንግድ ከተገኘው የውጭ የምንዛሪ ገቢ ውስጥ 73ነጥብ8 
በመቶ የሚሆነው የተገኘው ከግብርና ምርቶች ነው። 
አሁንም ድረስ የውጭ ንግድ ገቢ በዋነኛነት በግብርናው 
ዘርፍ ላይ የተንጠለጠለ ሆኖ ይገኛል።

በአነስተኛ ይዞታ የሚመረተው የዋና ዋና ሰብሎች 
የመኸር ምርት በ2003 በጀት ዓመት ከነበረበት 222 
ሚሊዮን ኩንታል በ2012 በጀት ዓመት ወደ 335 
ሚሊዮን ኩንታል ከፍ ብሏል። በተመሳሳይ በ2012 
በጀት ዓመት የአገዳና ብርዕ ሰብሎች አጠቃላይ ምርት 
297 ሚሊዮን ኩንታል፣ የጥራጥሬ ሰብል ምርት 30 
ሚሊዮን ኩንታል፣ እንዲሁም የቅባት ሰብል ምርት 
8ነጥብ4 ሚሊዮን ኩንታል ደርሷል። ይህም የምርት 
ዕድገት የተመዘገበው በዘርፉ በታየው ከ20 በመቶ 
በላይ አማካይ የምርታማነት ጭማሪ ሲሆን፣ በተለይም 
በአብዛኛው የአገዳና ብርዕ ሰብሎች ላይ የታየው 
የምርታማነት ጭማሪ ከፍተኛ ድርሻ ነበረው። በአነስተኛ 
ይዞታ የሚመረተው የአትክልትና ፍራፍሬ የመኸር 
ምርት በ2003 በጀት ዓመት ከነበረበት 22 ሚሊዮን 
ኩንታል በ2012 በጀት ዓመት ወደ 60 ሚሊዮን ኩንታል 
(አትክልት 10 ሚሊዮን ኩንታል፣ ሥራሥር 42 ሚሊዮን 
ኩንታል እና ፍራፍሬ 8 ሚሊዮን ኩንታል) ከፍ ብሏል።

በሌላ በኩል፣ ለገጠሩ ህብረተሰብ የሥራ ዕድል 
በመፍጠር የገጠር የሥራ አጥነትን በመቀነስ በኩል 
በግብርናው ዘርፍ ባለፉት አምስት ዓመታት 6ነጥብ7 
ሚሊዮን የሥራ ዕድል መፍጠር ተችሏል። በከተሞች 
አካባቢ ወጣቱን ወደ ግብርና ዘርፍ በመሳብ የሥራ 
ዕድል ከመፍጠሩ በተጨማሪ ለከተሞች በቂ የግብርና 
ምርት ለማቅረብ ከፍተኛ እንቅስቃሴ ሲደረግ ቆይቷል። 
በተለይም ወጣቱን ወደ ግብርና ዘርፍ ለመሳብና 
ተሳትፎው እየጨመረ እንዲሄድ ለማድረግ ግብርናን 
የማዘመን ሥራዎች ከፍተኛ ድርሻ ስላላቸው በዘመናዊ 
ቴክኖሎጂ አጠቃቀም፣ በእሴት መጨመር እንዲሁም 
በግብይት ሰንሰለት ልማት ላይ ሰፋፊ ሥራዎች ሲሰሩ 
ቆይተዋል።

በአጠቃላይ ለአገሪቱ ኢኮኖሚ መዋቅራዊ ሽግግር 
አስተዋጽኦ ከማድረግ፣ የምግብ ዋስትናን ከማረጋገጥ እና 
ለሌሎች ዘርፎች አስተማማኝ ግብዓቶችን ከማቅረብና 
ለምርቶች ገበያ ከመፍጠር አንጻር የግብርናው ዘርፍ 
ውስንነት ነበረበት። ዘርፉ የአገሪቱን ሕዝብ የምግብ 
ፍላጎት ለማሟላት ያልቻለ ሲሆን፤ እስከ 25 ሚሊዮን 
ያህል ዜጎች በቂ ምግብ እንደማያገኙ ይገመታል። ከ15 
ሚሊዮን የማያንሱ ዜጎችም በእለት ደራሽ እርዳታና 
በልማታዊ ሴፍቲኔት ፕሮግራም ታቅፈው ይገኛሉ። 
በዚህም ከ2003 እስከ 2012 ዓ.ም ያሉት አስር ዓመታት 
አፈጻጸም ዘርፉ በምርትም ሆነ በምርታማነት መሻሻሎች 
የታዩበት ቢሆንም፤ የአየር ንብረት ለውጥ፣ የግብዓትና 
የቴክኖሎጂ አቅርቦት ሥርዓት ኋላቀርነት፣ የፋይናንስ 
ተደራሽነት ችግር፣ ያልዘመነ የምርት ገበያ፣ በቂ ያልሆነ 
መሠረተ ልማትና ኢንቨስትመንት፣ ተቋማዊ የማስፈጸም 
አቅም እና የአገር ውስጥ ፖለቲካ ሁኔታ ዘርፉ የተሻለ 
አፈጻጸም እንዳያሳይ ስትራቴጂካዊ ማነቆዎች እንደነበሩ 
በጥልቀት ተገምግሞ በሰነዱ ተመላክቷል።

ይሄን የግምገማ ውጤት መነሻ በማድረግ እና አገራዊ 
እምቅ አቅምን በማገናዘብ የግብርናው ዘርፍ የኢትዮጵያን 
ኢኮኖሚ በዘላቂነት ለማሳደግ ያለበትን የላቀ ሚና 
በመገንዘብ የዘርፉን ውጤታማነትን እውን ለማድረግ 

ወደስራ ተገብቷል። በዚህም ከ2012 ዓ.ም ጀምሮ 
በሚኖሩት አስር ዓመታት ውስጥ ግብርናው የአገሪቱን 
ሕዝብ የመመገብ፣ በመካከለኛ ጊዜ የሚያስፈልገውን 
የውጭ ምንዛሪ የማስገኘት፣ የመዋቅራዊ ሽግግርን እውን 
የማድረግ፣ ለኢንዱስትሪውና ሌሎች ዘመናዊ ዘርፎች 
በቂ ምግብ፣ ግብዓትና የሰው ኃይል የማቅረብ፣ ለሌሎች 
ዘርፎች ምርቶች ገበያ ወይም ፍላጎት የማጎልበትና 
በስፋት የሥራ ዕድል የመፍጠር ግብ ተቀምጦለታል።

ይሄን እውን ከማድረግ አኳያም የተጠቀሱት 
ዓመታት የግብርና ልማት የትኩረት አቅጣጫዎች 
ተብለው ከተለዩት በርካታ ጉዳዮች መካከል የመስኖ 
ልማት እና የግብርና ሜካናይዜሽን ተጠቃሽ ናቸው። 
ከመስኖ ልማት አኳያ፣ የኢትዮጵያ የግብርና ምርት 
በዝናብ ላይ የተመሠረተ በመሆኑ ለዝቅተኛ ምርታማነት 
የተጋለጠ እንደመሆኑ የመስኖ አቅምን በማጎልበት 
የግብርናን ዘርፍ ከዝናብ ጥገኝነት ማላቀቅ ዋናው 
ትኩረት ነው። ምክንያቱም፣ ዘርፉ ከዓመት ዓመት 
የምርት መጠን ከዝናብ መጠን መዋዠቅ እና በየጊዜው 
ከሚከሰቱ የድርቅ አደጋዎች ጋር ተያይዞ ከፍተኛ ውጣ 
ውረዶች ይታዩበታል።

ይህ አካሄድ ደግሞ የሚጠበቀውን የግብርና 
ትራንስፎርሜሽን ለማረጋገጥ በቂ ስላልሆነ ለመስኖ 
ልማት ትኩረት መስጠት እጅግ አስፈላጊ እንደመሆኑ 
ለግብርና ሥራ የሚያገለግሉ አነስተኛ፣ መካከለኛና 
ትላልቅ የመስኖ ልማቶች በመንግስት፣ በልማት አጋሮች፣ 
በግሉ ዘርፍ እንዲሁም በማህበረሰቡ ትብብር የሚገነቡ 
ይሆናል። ይህን የመስኖ መሠረተ ልማቶች ተጠቅሞ 
በዓመት ውስጥ ያሉንን የምርት ወቅቶች ወደ 3 ወይም 
4 ከፍ በማድረግ የምግብ ዋስትናን ከማረጋገጥም በላይ 
ለኢንዱስትሪና ለውጭ ንግድ በቂ ምርት ከማቅረብ 
አኳያ ከፍተኛ አስተዋጽኦ እንዲኖረው ይደረጋል። 
የመስኖ ግንባታዎች ኢንቨስትመንት ቅደም ተከትል 
በሚሰጡት ጥቅምና በመረጃ ላይ የተመሠረተ እንዲሆን 
ይደረጋል፤ የሚል አቅጣጫ ተቀምጧል።

ይሄን አቅጣጫ መነሻ በማድረግም ላለፉት 
ሁለትና ሦስት ዓመታት በተከናወነው የመስኖ ልማት 
ስራ አበረታች ውጤት ተገኝቷል። በዓለማችን እስከ 
70 በመቶ የሚሆነው የስንዴ ልማት በቆላማ ቦታዎች 
የሚካሄድ መሆኑ በዚህ ዘርፍ እንደ አንድ ተሞክሮ 
የተወሰደ ሲሆን፤ ይሄንኑ ተሞክሮ ወደ ኢትዮጵያ 
ተጨባጭ ሁኔታ ለመለወጥ ተሞክሯል። ኢትዮጵያ 
ደግሞ ለዚህ የሚሆን ለም አፈር እና ዓመቱን ሙሉ 
የሚወርዱ ወንዞች ያሉበት፤ ነገር ግን ቆላ ተብለው 
የመልማት እድሉን ሳያገኙ መሬቱ ልማት እንደናፈቀ፣ 
ውሃውም በከንቱ እየፈሰሰ የኖረበትን እውነት የሚቀይር 
ተግባር ተከናውኖባቸዋል።

በዚህ መልኩ በተለይ በቆላማ አካባቢዎች 
የተጀመረው ስንዴን በመስኖ የማልማት እርምጃ 
አፋርና ሶማሌ ክልልን ጨምሮ፣ ኦሮሚያ እና ደቡብ 
ቆላማ አካባቢዎች ላይ በተሰራው ሥራ ውጤት ማየት 
ተችሏል። በእነዚህ አካባቢዎች በመስኖ የለማው 
ስንዴም ኢትዮጵያ በታሪኳ ለመጀመሪያ ጊዜ ድርቅና 
ጦርነት በተከሰተባት ወቅት አስፈልጓት የነበረውን 
የምግብ ድጋፍ በራሷ አቅም መሸፈን የቻለችበትን እድል 
እስከመፍጠር አድርሷታል። ይሄን መሰል ውጤት 
የተገኘበትን የመስኖ ልማት ስራ የበለጠ የማስፋትና 
የማሻሻል ተግባራት እየተከናወኑ ሲሆን፤ በሂደት 
ከውጭ የሚመጣን ስንዴ የማስቀረትና በምግብ ራስን 
የመቻል ብቻ ሳይሆን፤ ወደ ውጭ በመላክ የውጭ 
ምንዛሬ የማግኛ ዘርፍ እንዲሆን እየተሰራ ይገኛል።

ከመስኖ ልማት ስራው ጎን ለጎን የሚሰራበትና 
የግድ ተመጋግቦ መሄድ ያለበት ሌላው የአስር ዓመቱ 
እቅድ ግብ ማሳኪያ ተደርጎ የተያዘው፤ የግብርና 
ሜካናይዜሽንን አገልግሎትን ማስፋፋት ነው። 
ምክንያቱም የሜካናይዜሽን አገልግሎትን ማስፋፋት 
ግብርናን ለማዘመንና የምርት ጥራትን ለማረጋገጥ፤ 
ከእርሻ እስከ አጨዳና ውቂያ ባለው ሂደት ውስጥ 
የግብርና ሜካናይዜሽንን መጠቀሙ ለአርሶ አደሩም 
ምርታማነት፤ ለምርቱም ጥራት ከፍ ያለ ፋይዳ አለ። 
ለዚህም የውሃ ፓምፖችን፣ ትራክተሮችን፣ ኮምባይነር 

ሃርቨስተሮችን እና ሌሎችም ለግብርናው የላቀ 
ውጤታማነት አቅም የሚፈጥሩ ቴክኖሎጂዎች ለአርሶ 
አደሩ እንዲደርሱ፤ ባለሃብቱም በስፋት ሥራ ላይ 
እንዲያውላቸው ይደረጋል። ይሄውም ተጀምሯል።

ይህ ሲሆን ግን ዝም ብሎ መድረስ ስላለባቸው 
ብቻ እንዲደርሱ የሚደረግ አይሆንም። ይልቁንም 
ለአገራችን መልከዓ ምድርና አግሮኢኮሎጂ ተስማሚ 
የሆኑ የቴክኖሎጂ ውጤቶች ተመርጠው ለአርሶ/አርብቶ 
አደሩ ተደራሽ እንዲሆኑ እና ጥቅም ላይ እንዲውሉ 
የሚደረግ ነው የሚሆነው። ከዚህ ጎን ለጎንም የአርሶ/
አርብቶ አደሩን አቅም ያገናዘበ አገር በቀል የሜካናይዜሽን 
ቴክኖሎጂዎች ፈጠራና ስርጭት ሥርዓትን በማጎልበት 
ምርትና ምርታማነትን በማሳደግ የአርሶ አደሩን ገቢ 
ትርጉም ባለው መልኩ ማሳደግ ላይ ያተኮረ ነው።

ይህ እንዲሆን እና የግብርና ሜካናይዜሽን አገልግሎት 
ሰጪ ተቋማትን ለማቋቋም እንዲያግዝም የግብርና ዘርፍ 
የሚጠቀማቸውን ማናቸውንም የቴክኖሎጂ ግብዓቶችና 
ማሽነሪዎችን ከግብር ነጻ በማድረግና የሊዝ ፋይናንሲንግ 
የብድር ሥርዓት በመገንባት ግብርናን ለማዘመን 
ትኩረት ተሰጥቷል። በዚህም ላለፉት ሁለት ዓመታት 
በላይ የግብርናውን ዘርፍ በሜካናይዜሽን ለማገዝ 
የሚያስችሉ ዘርፈ ብዙ ተግባራት ሲከናወኑ፤ ለዚህ 
እንዲሆንም የኩታ ገጠም አስተራረስ ዘዴዎች በስፋት 
ሲተገበሩ ቆይተዋል። በዚህ ረገድ ሊጠቀሱ ከሚችሉ 
አብይ ማሳያዎች መካከል፤ የክልል መንግስታት ለአርሶና 
አርብቶ አደሩ ተደራሽ የሚያደርጓቸው የውሃ መሳቢያ 
ጄኔረተሮች፣ የእርሻ ትራክተሮች፣ የማጨጃ ማሽኖች፤ 
እንዲሁም በስፋት ለምተው ሲጎበኙ የሚታዩት የኩታ 
ገጠም እርሻ ማሳዎች ተጠቃሽ ናቸው።

ይህን አይነት ድጋፍና እና የኩታ ገጠም እርሻ 
ጅምር ቀደም ሲል በኦሮሚያና ሌሎችም አካባቢዎች 
ሲተገበር በመቆየቱ የግብርናው ዘርፍ እድገት ላይ በጎ 
አብርክቶ እንደነበረው ታይቷል። ይሄ ልምድ ወደ 
ሌሎች ክልሎች እንዲሰፋ ሲሰራ የቆየ ሲሆን፤ በተለይ 
የሜካናይዜሽን አገልግሎትን በማስፋፋት ረገድ ድሬዳዋ 
እና የአዲስ አበባ ከተማ አስተዳደሮችን ጨምሮ ለከተማ 
ግብርናቸውም በዙሪያቸው ላሉ አርሶ አደሮችም 
በሚሆን አግባብ እነዚህን የሜካናይዜሽን አገልግሎቶች 
ተደራሽ ሲያደርጉ ቆይተዋል። አሁን ላይ ደግሞ የአማራ 
ክልል ይሄንኑ ተሞክሮ ወስዶ እየተገበረ ሲሆን፤ 
ከሰሞኑ የሚስተዋለው የኩታ ገጠም ግብርና ጉብኝቶች 
እንዲሁም የእርሻ ትራክተሮችን ወደ አርሶ አደሮች 
ማድረሱ ለሜካናይዜሽን መስፋፋት እንደ በጎ ጅምር 
የሚወሰድ እርምጃ ነው።

ኢትዮጵያ በብዙ ውስጣዊ ችግሮች 
በተተበተበችበት፣ በውጫዊ ተጽዕኖዎች እየተፈተነች 
ባለችበት በዚህ ወቅት፤ እንደ አገር ቢያንስ ራሷን መግባ 
ማደር ግድ ይላታል። ኢትዮጵያ ታምርት የሚል ንቅናቄ 
ሲጀመርም፤ በሁሉም መስክ የሚመጣውን ጫና 
መቀነስና ችግርን በአሸናፊነት መሻገር የሚቻልበትን 
አቅም መፍጠርን መሰረት ያደረገ ነው። ለዚህ ትልቁን 
ሚና የሚጫወተው ደግሞ ግብርናው ነው። ግብርናው 
እንዲያድግና ሚናውን እንዲወጣ እየተሰራባቸው ካሉ 
ዘርፎች መካከል ደግሞ የመስኖ ልማትና የሜካናይዜሽን 
አገልግሎትን ማስፋት ነው። እነዚህ ሁለቱም ደግሞ 
ኢትዮጵያ አምርታ ዜጎቿን እንድትመግብ፤ አምርታ 
ለራሷም ለሌሎችም እንድትተርፍ በማድረግ ረገድም 
ከፍ ያለ ሚና ያላቸው የትኩረት አቅጣጫዎች ናቸው።

ይሄን መነሻ በማድረግ በተጀማመሩ ስራዎችም 
ዛሬ ላይ የመስኖ ልማት ሥራዎች እየበረከቱም ውጤት 
እያመጡም፤ በትራክተር ማረስም ከጊዜ ወደ ጊዜ 
እየጎለበተ መጥቷል። ይህ መልካም ተሞክሮ ሲሰፋ እና 
በየክልሎች በሚደረገው ድጋፍ እንዲጠናከር ሲደረግ 
ደግሞ በእርግጥም ኢትዮጵያ ማምረት ትጀምራለች፤ 
አምርታም ራሷን መመገብ ትችላለች፤ ከራሷም አልፋ 
ለሌሎች መመገብ የሚያስችል አቅምም እምቅ ሃብትም 
እንዳላት ለዓለም ታሳያለች። ይህ ሲሆን የኢትዮጵያ 
ትንሳኤ፤ የኢትዮጵያ ከፍታ፤ የኢትዮጵያ ብልጽግና 
እውን ይሆናል። ለዚህ ግን ጅምሩ በውጤት ታጅቦ 
መጓዙ ሊቀዛቀዝም፣ ሊቆራረጥም አይገባም።

ሳይንስና ቴክኖሎጂ
ለባለ ብሩህ አዕምሮዎች ምቹ ሁኔታ የመፍጠር ጉዞ

ዳግም ከበደ

ዓለማችን በግለሰቦች የመፍጠር አቅምና ብቃት 
አያሌ የስልጣኔ በሮች ተከፍተውላታል። አሁን 
የደረሰችበት ስፍራ እንድትገኝ የእነዚህ ባለ ብሩህ 
አእምሮዎች አበርክቶ ቀዳሚውን ድርሻ ይወስዳል። 
አገራት ሃያልነታቸውንና የምጣኔ ሃብት ጡንቻቸውን 
ያፈረጠሙት በእነዚህ ብርቅዬ ልጆቻቸው ድንቅ 
የመፍጠር አቅምና ያላሰለሰ ጥረት ነው። ለዚህም ነው 
ጥቂት ሆነው ግን ታላቅ አቅም ያላቸው ታዳጊዎች ላይ 
ጊዜ፣ ጉልበትና ከፍተኛ መዋዕለ ንዋይ በማውጣት 
ጭምር ችሎታቸውን እንዲያዳብሩና ትርጉም ወዳለው 
መንገድ እንዲቀይሩት እድሉን የሚያመቻቹላቸው።

በአፍሪካ የፈጠራና ልዩ ልዩ ክህሎት ያላቸው 
አያሌ ታዳጊዎች ቢኖሩም፣ አስፈላጊውን ድጋፍ 
ስለማያገኙና እምቅ ችሎታቸውን እንዲያወጡ 
ምቹ ሁኔታ ስላልተፈጠረላቸው ባክነው ይቀራሉ። 
በዚህ ምክንያትም አፍሪካውያን የድህነት ቁንጮና 
የምእራባውያኑ የቴክኖሎጂ ውጤት ተጠቃሚ የመሆን 
ግዴታ ተደቅኖባቸዋል። 

በተለይ በኢትዮጵያ ከቴክኖሎጂና ልዩ ልዩ የፈጠራ 
ውጤቶች ጋር በተያያዘ በርካታ ክፍተቶች እንዳሉ 
ይታመናል። በዋናነት ደግሞ ብሩህና የመፍጠር አቅም 
ያላቸው ታዳጊዎችን ለመደገፍ የሚደረገው ጥረት 
ደካማ እንደሆነ ነው እየተገለጸ ያለው።

ከቅርብ ጊዜ ወዲህ መንግስት ለሳይንስና 
ቴክኖሎጂ፣ ለስራ ፈጠራና መሰል ዘርፎች ልዩ 
ትኩረት ሰጥቷል፡፡ ይህን ተከትሎ ታዳጊዎችና 
ወጣቶች ክህሎታቸውን የሚያዳብሩባቸውንና 
እውቀታቸውን ለማህበረሰባቸው ችግር መፍቻ 
መሳሪያነት የሚያውሉባቸውን ተቋማት የመገንባትና 
ምቹ አጋጣሚዎችን የመፍጠር ተግባራትን እያከናወነ 
መሆኑን መረጃዎች ያመለክታሉ። ከዚህ በተጨማሪ 
በግል ጥረታቸው የሳይንስና ቴክኖሎጂ ፈጠራዎችን 
የሚሰሩ ወጣቶች ስራዎቻቸውን የሚያስተዋውቁበትን 
እድልም እያመቻቸ ይገኛል። 

ለዛሬ በሳይንስና ቴክኖሎጂ አምዳችን ዘርፉን 
ለማሳደግ፣ የአገርን ኢኮኖሚያዊ፣ ማህበራዊ 
እድገት ለማረጋገጥ መንግስት ከሚያደርገው ጥረት 
ውስጥ አንዱ የሆነውን ጉዳይ ወደናንተ ይዘንላችሁ 
መጥተናል። በተለይ የኦሮሚያ ክልላዊ መንግስት 
ወጣት ስራ ፈጣሪዎችንና የሳይንስና ቴክኖሎጂ ፈጠራ 
ባለቤቶችን ለማበረታታት፣ የማህበረሰቡን ችግር 
የሚፈቱ ቴክኖሎጂዎች በአገር ልጆች እንዲፈጠሩ 
ለማድረግ የሚያደርገውን ጅምር ጥረት ልናስቃኛችሁ 
ወድደናል። 

የኦሮሚያ ክልል የስራ እድል ፈጠራ ክህሎት ቢሮ 
“የክህሎትና ቴክኖሎጂ ውድድር” አሸናፊዎች እውቅናና 
ልዩ የሽልማት ዝግጅት መድረክ በቅርቡ አካሂዷል። 
መድረኩ በክልል ደረጃ ወጣት የቴክኖሎጂና ክህሎት 
አቅም ያላቸውን ታዳጊዎችና ወጣት ምሁራን 
ማበረታታትን ያለመ ነው፡፡ 

በልዩ ልዩ ዘርፎች የተቀመጠውን መስፈርት ያሟሉ 
ወጣት የፈጠራ ባለሙያዎች ስራዎቻቸውን በአውደ 
ርእይ የማስተዋወቅ እድል ከማግኘታቸውም ባሻገር 
እርስ በእርስ ተወዳድረው ተሸላሚ የሚሆኑባቸው 
አጋጣሚዎች ተፈጥሮላቸዋል። በዋናነት ዘንድሮ 
ለሶስተኛ ጊዜ በተካሄደው በዚህ ውድድር  ለማህበረሰቡ 
ሰፊ የስራ እድል የሚፈጥሩና የቴክኖሎጂ አጠቃቀምን 
የሚያሳድጉ የፈጠራ ሃሳቦች   እውቅና ተሰጥቷቸዋል፤ 
ሽልማት ተበርክቶላቸዋል። 

ታዳጊና ወጣት የፈጠራ ባለሙያዎችን 
ለማበረታታትና ክህሎታቸውን ወደ ገበያ ለመቀየር 
እንዲችሉ የሚያደርግ የክህሎት ስልጠና፣ እውቅናና 
ሽልማት ለመስጠት በተዘጋጀው በዚህ መድረክ ላይ  
የመንግስት ከፍተኛ ባለስልጣኖችና ባለሙያዎች 
ተገኝተዋል። በገልማ አባገዳ አዳራሽ በተካሄደው 

በእዚህ መድረክ ላይ የተገኙት የአዳማ ከተማ ከንቲባ 
አቶ ሃይሉ ጀልዴ አገሪቱ በሳይንስና ቴክኖሎጂ ዘርፍ 
እድገት እንዳታመጣ የራስን እውቀትና ክህሎት 
አለመደገፍና ማጣጣል እንቅፋት ሆኖ መቆየቱን 
ይናገራሉ።  በዚህ ምክንያት የፈጠራ ባለሙያዎችም 
እንዳይበረታቱና ተስፋ እንዲቆርጡ ሆነዋል። ይህ 
ተገቢ ያልሆነ ተግባር እየቀረ መምጣቱን  በማንሳትም 
የፈጠራ ባለሙያዎችና የሳይንስና ቴክኖሎጂ እውቀት 
ያላቸው ታዳጊዎችና ወጣቶች ለአገር እድገት 
አስተዋጽኦ እንዲያበረክቱ ድጋፍ እየተደረገላቸው 
መሆኑን ይገልፃሉ። 

“የአዳማ ከተማም ለዚህ ምቹ ከመሆን ባሻገር 
ግለሰቦችና ኢንተርፕራይዞች በስራና ቴክኖሎጂ ፈጠራ 
ላይ እንዲሳተፉ ምቹ ሁኔታዎችን እየፈጠረች ትገኛለች” 
የሚሉት የከተማዋ ከንቲባ፤ ለሶስተኛ ጊዜ በኦሮሚያ 
ክልል መንግስት የተካሄደው የክህሎትና ቴክኖሎጂ 
ውድድር ለእዚህ አንዱ ማሳያ መሆኑን ይናገራሉ። 
በተለይ ታዳጊዎችን በዚህ መልኩ ማበረታታት ከተቻለ 
ለቀጣዩ ትውልድ ተስፋ ሰጪ መሰረቶችን መጣል 
እንደሚቻል ነው ከንቲባው ያመለከቱት። 

በውድድርና እውቅና አሰጣጥ ስነስርዓቱ ላይ 
ከተገኙት እንግዶች መካከል በኦሮሚያ ክልላዊ 
መንግስት በምክትል ፕሬዚዳንት ማእረግ የከተማ 
ክላስተር አስተባባሪ አቶ አዲሱ አረጋ በበኩላቸው እነ 
ጃፓን፣ ቻይናና ሌሎች መሰል አገሮች ለቴክኖሎጂና 
ሳይንሳዊ ምርምር ከፍተኛ ትኩረት በመስጠታቸው 
አሁን ለደረሱበት እድገትና ታላቅነት በቅተዋል ይላሉ። 

እንደ አገርም ሆነ እንደ ኦሮሚያ ክልል ይህንን ልምድ 
መውሰድና ውጤት ማምጣት እንደሚያስፈልግም ነው 
አቶ አዲሱ የተናገሩት። ለዚህ ደግሞ ለስራና ቴክኖሎጂ 
ውጤት ፈጣሪዎች ምቹ ሁኔታ ለመፍጠር እየተሰራ 
መሆኑን ይገልፃሉ። ለስራና ቴክኖሎጂ እድል ፈጣሪዎች 
የፋይናንስ የስልጠናና የገበያ ትስስር ለመፍጠርም 
ክልሉ በልዩ ትኩረት እየሰራ እንደሚገኝ ይገልጻሉ። 

የመድረኩ የክብር እንግዳ የስራ ፈጠራና ክህሎት 
ሚኒስትር ወይዘሮ ሙፈሪያት ካሚል፤ የኢትዮጵያ 
ቀጣይነት ማረጋገጫ  የቴክኖሎጂ ፈጠራና ክህሎት 
ያላቸው ታዳጊዎችና ወጣቶች ወርቅ እጆች ናቸው 
ሲሉ አስገንዝበዋል። ለኢትዮጵያ ከዚህ በሁዋላ 
የሚያስፈልጋት እንደቀደሙት አባቶች የህይወት 
መስዋእትነት መክፈል ሳይሆን እውቀትና የፈጠራ 
ክህሎት መሆኑን ጠቅሰው፣ ለሙያና እውቀት ክብርና 
እውቅና ስንሰጥ ሌሎች መሰል ወጣቶች እንደሚበረታቱ 
አስታውቀዋል። 

እንደ ሚኒስትሯ ገለጻ፤ ሰፊ ወጣት ባለበት 

በኦሮሚያ ክልልም የስራ እድል ፈጠራንና ቴክኖሎጂን 
ለመደገፍ የክልሉ መንግስት ላሳየው ቁርጠኝነት 
አመስግነዋል።  የፌደራል መንግስትም ክህሎትን 
እንደ መግቢያ በር ወስዶ ተወዳዳሪነትን በአህጉርም 
ሆነ በአለም ላይ ለማሳደግ እየሰራ ሲሆን፣ ለዚህም  
ከፖሊሲ ጀምሮ ማሻሻያ እየተደረገ ነው። የቴክኒክና 
ሙያ ተቋማትን እያሻሻለና በልዩ ሁኔታ እየደገፈ ነው። 

አሸናፊዎቹና የስራ ፈጠራ ባለሙያዎቹ ከስንቄ ባንክ 
ጋር ትስስር ተፈጥሮላቸው የፈጠራ ስራቸውን እውን 
እንዲያደርጉና ማህበረሰቡን የሚጠቅሙበት እድል 
እንዲመቻች እንደሚደረግ የክልሉ መንግስት ቃል 
ገብቷል። ከአንድ እስከ ሶስት የወጡ ተሸላሚዎች የወርቅ 
የብርና የነሃስ ተሸላሚ ሆነዋል፤ እንደየደረጃቸውም 
የገንዘብ ሽልማት  ተበርክቶላቸዋል።

የጉጂ ዞን የ11ኛ ክፍል የተፈጥሮ ሳይንስ ተማሪ 
ናዝራዊ ከበደ በፈጠራ ዘርፍ ወታደራዊ ቴክኖሎጂዎችን 
(ዲሽቃ፣ ስናይፐር፣ ሮኬት፣ የፖሊስ ዱላና ፈንጂ) 
በመስራት ተወዳድሮ ሁለተኛ ደረጃ ይዞ ማጠናቀቅ 
ችሏል። ተማሪ ናዝራዊ በተለይ ከአዲስ ዘመን ጋዜጣ 
ጋር ባደረገው ቃለምልልስ  “ታላላቅ የሚባሉ አገሮች 
ዋንኛ የእድገታቸው ሞተር የሆነው በቴክኖሎጂ 
ማደጋቸው መሆኑን ጠቅሷል፡፡ ኋላ ቀር አገራት ደግሞ 
በዘርፉ ደክመው በመገኘታቸው ምክንያት በእነዚህ 
ሃያላን አገራት ተፅእኖ ስር ወድቀዋል ሲል ገልጾ፣ 
ቴክኖሎጂ የሁሉም ነገር መሰረት መሆኑን መረዳት 
እንደሚገባ አስገንዝቧል።

ታዳጊው የፈጠራ ባለሙያ ከዚህ በመነሳት የራሱን 
ድርሻ ለአገሩ ለማበርከትና ኢትዮጵያ በወታደራዊ 
ሳይንስ ወደ ተሻለ ደረጃ እንድትሸጋገር በማሰብ 
የጦር መሳሪያ ቴክኖሎጂዎቹን ለመስራት መነሳሳቱን 
ይናገራል። 

ተማሪው እንደሚለው፤ ዲሽቃውን ለመስራት 
230 ብር ወጪ ብቻ አድርጓል፤ የፈጠረው ቴክኖሎጂ 
ከ2 እስከ 7 ኪሎ ሜትር ባለ ርቀት ውስጥ አነጣጥሮ 
ጠላትን መምታት ይችላል፡፡ ከ98 በመቶ በላይ 
የሚሆኑትን የመሳሪያው ግብአት የሚሆኑ አካላት 
ከወዳደቁ ቁሶች ተጠቅሞ ነው የሰራው፡፡ 

በሁለተኛ ደረጃም “ስናይፐር” አሊያም አነጣጥሮ 
መተኮስ የሚችል መሳሪያ ተማሪው በራሱ አቅም 
ሰርቷል፡፡ ይህም እስከ 50 ሜትር አነጣጥሮ የመምታት 
አቅም እንዳለውም ይገልፃል። ሌላው ነጭ ሰልፈርና 
ብረት በመጠቀም የሰራው ፈንጂ (ቦምብ) ሲሆን፣ 
ይሄም ጠላትን ለማዳከምና አስፈላጊውን ውጤት 
ለማምጣት እንደሚጠቅም ነው ያመለከተው።

“መንግስት የፈጠራ ክህሎት ያላቸው ታዳጊዎች 

ያለምንም ችግር ስራቸውን እንዲሰሩና አገራቸውን 
እንዲያግዙ ምቹ ሁኔታ ሊፈጥር ይገባል” በማለት 
የሚናገረው የፈጠራ ባለሙያው ተማሪ ናዝራዊ፣ እንደ 
እርሱ አይነቶቹና በገጠራማው የኢትዮጵያ ክፍል 
የሚኖሩ ታዳጊዎች ክህሎታቸውን ተጠቅመው የፈጠራ 
ስራ እንዲያከናውኑ ሊታገዙ እንደሚገባ ያስገነዝባል። 
የፈጠራ ክህሎት ያላቸው ታዳጊዎችም አገራቸውን 
ሃያል የሚያደርጉ ልዩ ልዩ ሳይንሳዊ ምርምሮች 
ላይ ተስፋ ሳይቆርጡ መሳተፍ እንደሚኖርባቸው 
መልእክቱን ያስተላልፋል።

አቶ አደም ከማል የኦሮሚያ ስራ እድል ፈጠራና 
ክህሎት ቢሮ ምክትል ሃላፊ ናቸው። በሶስተኛው 
ዙር የቴክኖሎጂና ክህሎት ውድድር ላይ ለወጣቶችና 
በፈጠራ ስራ በክልሉ ለተሰማሩ ባለሙያዎች ስለ 
“ስራና ክህሎት” አጭር ገለፃና ስልጠና ሰጥተዋል። 

እርሳቸው እንደሚሉት፤ የክህሎት ልማት የስራ 
እድል መፍጠር ይችላል። ቢሮው ይህን ታሳቢ 
በማድረግ የመፍጠር አቅም ያላቸው ባለሙያዎችን 
በማፍራትና በርከት ያሉ ሙያዎችን  (በተለይ ደግሞ 
በሳይንስና ቴክኖሎጂው ዘርፍ) እንዲያውቁ በማድረግ 
ከራሳቸው አልፈው ለሌሎች የስራ እድል መፍጠር 
የሚችሉ ዜጎችን ለማፍራት እየሰሩ ነው። 

“ክህሎት ስራዎችን በእጅ የመስራት ጉዳይ ብቻ 
ሳይሆን ጥሩ አስተሳሰብ በራሱ ክህሎት ነው” የሚሉት 
ምክትል የቢሮ ሃላፊው፤ ስራዎች ሁሉ መጀመሪያ 
በአእምሯችን ውስጥ ነው የሚያልቁት ይላሉ፡፡ የለማ 
ክህሎት እጅን ማዘዝ የሚችል አስተሳሰብን የሚቀይር 
መሆኑንም ይገልፃሉ።  ከዚህ አንፃር በኦሮሚያ ክልል 
ብቃቱ ኖሯቸው ይህን እድል ያላገኙ ወጣቶችን 
በማሰባሰብና የፈጠራ ስራዎቻቸውን በማቀናጀት 
ከራሳቸው አልፈው ለሌሎች መፍትሄ የሚጡ 
ስራዎቻቸውን እንዲያስተዋውቁ፣ የገበያ ትስስር 
እንዲያገኙ፣ ብድር እንዲመቻችላቸው መንገዱን 
ለመጥረግ እንደሚሰራ አስታውቀዋል።

“ባለፉት ቀናት በ16 የሙያ ዘርፎች ትልቅ ውድድር 
አዘጋጅተናል። ከዚህ ውስጥ ሰባቱ በተለያዩ ቴክኖሎጂ 
አይነቶች ናቸው” ያሉት አቶ አደም፤ ከቀደሙት ሁለት 
ዓመታት አንፃር ሲታይ በዚህ ውድድር ትልቅ ለውጥ 
መታየቱን ይናገራሉ። ባለሃብቶች፣ ባንኮችና የተለያዩ 
ድርጅቶችም ከኢንተርፕረነሮቹ ጋር ተቀናጅተው 
ለመስራትና ድጋፍ ለማድረግ ፍላጎት ማሳየታቸውን 
ይገልጻሉ። የሙያ ልማት አገርን እንደሚቀይር ሁሉም 
መግባባት ላይ በመድረሱ አሁን በክልሉ መልካም 
ጅምሮች እየታዩ መሆኑን ነው የጠቀሱት።

“የቴክኖሎጂና የስራ ፈጠራ ክህሎት ያላቸው 
ወጣቶች ከዋናው ችሎታቸው በተጨማሪ ልዩ ልዩ 
ብቃቶችን ማዳበር ይኖርባቸዋል” የሚሉት የቢሮ 
ሃላፊው፤ በተለይ የሰሩትን ቴክኖሎጂ በምን መልክ 
ወደ ገበያ ማውጣትና አቅም መፍጠር እንዳለባቸው፣ 
ራሳቸውን እንዴት ማስተዋወቅ እንደሚችሉና 
የግንኙነት አድማሳቸውን ማስፋት እንደሚኖርባቸው 
ክህሎቱ ሊኖራቸው ይገባል ይላሉ። ለዚህ ደግሞ 
የኦሮሚያ የስራ እድል ፈጠራና ክህሎት ቢሮ በርካታ 
ተግባራትን እያከናወነ መሆኑን ይገልፃሉ። 

መረጃዎች እንደሚጠቁሙት፤ የኦሮሚያ 
የስራ እድል ፈጠራና ክህሎት ቢሮ ላለፉት ሶስት 
ዓመታት የፈጠራ ባለሙያዎችን፣ አሰልጣኞችን፣ 
ኢንተርፕራይዞችንና የተለያዩ ተቋማትን በመለየት  
“የክህሎትና ስራ ፈጠራ” ስልጠናዎችን ከመስጠት 
አልፎ ውድድሮችን እያዘጋጀ እውቅና እየሰጠ ይገኛል። 
እንደ ሸገር ኢንተርፕራይዝ ለተሰኙና በግል ባለሃብቶች 
ጥምረት ለተመሰረቱ ተቋማት የማህበረሰቡን ችግር 
የሚፈቱ ቴክኖሎጂዎችን ከሚፈጥሩ ወጣቶችና 
ታዳጊዎች ጋር እንዲገናኙ ያመቻቻል። ይህ ብቻ 
ሳይሆን እንደ ስንቄ ባንክ ካሉ የፋይናንስ ተቋማት ጋር 
ትስስር እንዲፈጥሩና ለስራዎቻቸው የገንዘብ ድጋፍ 
እንዲያገኙ ድልድይ በመሆን ይሰራል።   

በውድድሩ ከአንደኛ እስከ ሶስተኛ  የወጡ ተሸላሚዎች የወርቅ የብርና የነሃስ ሜዳሊያ ተሸልመዋል፤  እንደየደረጃቸውም 
የገንዘብ ሽልማትም  ተበርክቶላቸዋል።



ፖለቲካና ወቅታዊ

የነዳጅ ድጎማው መነሳት የኢኮኖሚ ምስቅልቅል እንዳያስከትል 
አመላካች መፍትሔ

አስቴር ኤልያስ

መንግስት በነዳጅ ላይ ሲደረግ የነበረው ድጎማ 
ሊነሳ መሆኑን ማስታወቁ ይታወቃል። የነዳጅ መሸጫ 
ዋጋን ከህዝብ ትራንስፖርት አገልግሎት ሰጭዎች 
ውጪ በአለም ገበያ ዋጋ ነዳጅ ገዝተው እንዲጠቀሙ 
ማቀዱንም በቅርቡ ይፋ አድርጓል።

መንግስት የነዳጅ ድጎማውን ለማንሳት 
በምክንያትነት የጠቀሰው ለአገር ውስጥ ፍጆታ 
የሚሆነውን ነዳጅ ከፍተኛ ድጎማ በማድረግ በከፍተኛ 
የውጭ ምንዛሬ የሚገዛ በመሆኑ ነው፤ ከዚህም 
በተጨማሪ የውጭ ምንዛሬውም ከጊዜ ወደጊዜ እያሻቀበ 
በመምጣቱም ጭምር ነው። እንዲሁም የኢትዮጵያ 
የነዳጅ የችርቻሮ መሸጫ ዋጋ አገሪቱ ካሏት ጎረቤት 
አገሮች አንጻር ሲታይ ዝቅተኛ  በመሆኑ ወደኢትዮጵያ 
የገባ ነዳጅ በኮንትሮባንድ መልክ ወደጎረቤት አገራት 
እንዲወጣ ሊደረግ መቻሉንም መንግስት በምክንያትነት 
የሚጠቀስ ስለመሆኑ አስረድቷል። ይህም አካሄድ 
በአገሪቱ ያለውን የነዳጅ አቅርቦት እጥረት እንዲኖረው 
ማድረጉንም ነው ያመለከተው።

መረጃዎች እንደሚያሳዩት፤ የአገሪቱ የነዳጅ 
ዋጋ፣ ካሏት ጎረቤት አገሮች ጋር በንጽጽር ሲታይ 
በአፍሪካ ከሚገኙ አገራት ውስጥ ነዳጅ በአነስተኛ ዋጋ 
ከሚሸጥባቸው መካከል ተጠቃሽ ነች። እንዲህም ሲባል 
ነዳጅ አምራች ከሆኑ አገሮች ቀጥላ የነዳጅ ምርትን 
ለህዝቧ በአነስተኛ ዋጋ የምታቀርብ አገር ስለመሆኗም 
ይነገራል። 

መንግስት ለነዳጅ ያደርግ የነበረውን ድጎማ 
ማንሳት ማቀዱ በእርግጥ የሚያስከትላቸው የኢኮኖሚ 
ተጽዕኖዎች መኖራቸው እውን ነው።  ምክንያቱም 
ነዳጅ በኢኮኖሚ ዘርፉ ውስጥ ያለው ሚና የላቀ ነውና።   
ይህ ደግሞ ኢኮኖሚያዊ ጫናውን ከፍ እንደሚደርገው 
ይታመናል። 

በዚህ ጉዳይ ሐሳባቸውን እንዲያጋሩን አዲስ 
ዘመን ያነጋገራቸው የምጣኔ ሀብት ባለሙያው አቶ 
ዛፉ ኢየሱስወርቅ ዛፉ፣ መንግስት የነዳጅ ድጎማውን 
ማድረግ የፈለገበት ዋናው ነገር በውጭ ምንዛሬና በነዳጅ 
ዋጋው መናር የተነሳ በመሆኑ ነው ይላሉ። አንድ አገር 
በዚህ መልኩ አልቻልኩም ካለ ደግሞ ለችግሩ መፍትሄ 
መፈለግ አዋጭ እንደሆነ ነው የሚናገሩት። 

የምጣኔ ሀብት ባለሙያ፣ መፍትሄ ነው ካሏቸው 
ጉዳዮች አንዱ በአገሪቱ ቀደም ሲል ተተግብሮ የነበረውን 
የተሽከርካሪዎች የመጨረሻ ቁጥር ጎዶሎ እና ሙሉ 
የሆኑትን ተራ በተራ እንዲሽከረከሩ ማድረግ ነው ሲሉ 
ይናገራሉ። ይህንኑ ጉዳይ ሲያብራሩም፤ እኤአ 1978 
እንግሊዞች ቀጥረዋቸው ወደ ናይጄሪያ ወስደዋቸው 
እንደነበር የጠቀሱት አቶ ዛፉ ኢየሱስወርቅ ዛፉ፣ እዛ 
ሲደርሱ አንድ ቪላ ቤት፣ አንድ ሹፌር እና ሁለት 
መኪናዎች እንደተሰጣቸው ይናገራሉ። የመኪናዎች 
መጨረሻ ቁጥር አንደኛው በሙሉ ቁጥር፣ ሁለተኛው 
ደግሞ በጎዶሎ ቁጥር የሚያልቁ ናቸው። ለዚህ 
ደግሞ ምክንያቱ በወቅቱ በከተማው ረቡዕና አርብ 
ጎዶሎ ቁጥር፤ ማክሰኞና ሐሙስ ደግሞ ሙሉ ቁጥር 
የሚሽከረከሩ መሆናቸው ሲሆን፣ በቀሪዎቹ ቀናት ግን 
ጎዶሎውንም ሙሉውንም ቁጥር ማሽከርከር ስለሚቻል 
መሆኑን ነው የተናገሩት።

እርሳቸው እንዳሉት በእኛም አገር መጨረሻቸው 
ጎዶሎ እና ሙሉ ቁጥር የሆኑ ተሽከርካሪዎች በየተራ 
እንዲነዱ ቢደረግ አንድ አማራጭ ነው። ቀደም ሲል 
ሲደረግ የነበረው ተሞክሮ ሊመጣ ይችላል ብዬ 
አስባለሁ። በአገራችን እንደእሱ እንዲደረግ የተደረገው 
ግን ከነዳጅ እጥረት ጋር ተያይዞ ሲሆን፣ ናይጄሪያውያን 
ደግሞ እንዲያ ያደረጉት በነዳጅ ምርት እጥረት ሳይሆን 
ነዳጅ መንጭቶላቸው ብዙ ዶላር በማግኘታቸውና 
ብዙ መኪና በመግዛታቸው የመንገድ መጨናነቅ 
ስላጋጠማቸው ነው ብለዋል። 

በሌላ በኩል የምጣኔ ሀብት ባለሙያው፣ የውጭ 

አገር ላኪዎች የውጭ ምንዛሬውን እውን ወደአገር 
ውስጥ ያስገባሉ ወይ ሲሉ ይጠይቃሉ። ከባድ የሆነ 
የውጭ ምንዛሬ እጥረት እያለና የነዳጅ ድጎማ ይነሳል 
እየተባለ ባለበት በዚህ ጊዜ ላኪዎች በሚያገኙት የውጭ 
ምንዛሬ በሙሉ መኪና ያስገባሉ። ለዚህ ማሳያ ደግሞ 
ሰሞኑን ከተማው ውስጥ የሞሉት አዳዲስ መኪናዎች 
ናቸው ሲሉም ይናገራሉ። ስለዚህም የተናጠል እርምጃ 
መውሰዱ ብቻ መልስ ሊሆን ስለማይችል ሁሉንም ማየት 
ያስፈልጋል ብለዋል። ስለዚህም ላኪዎች ወደውጭ 
የላኩት ዋጋ በትክክል ወደአገር ውስጥ ገንዘቡ መግባቱን 
ልብ ማለቱም ሌላው አማራጭ እንደሆነ አስረድተዋል።

የነዳጅ ዋጋ እጅግ በናረበት በዚህ ጊዜ የአገር 
የውጭ ምንዛሬ እጦት አንገብጋቢ ሆኖ አገሪቱ በትራፊክ 
ጭንቀት ምክንያት መኪናዎች መንገድ ላይ ምን 
ያህል ነዳጅ ነው የሚያቃጥሉት ሲሉ የሚጠይቁት 
አቶ ዛፉ ኢየሱስወርቅ፣ ከአዲስ አበባ አንዱ ጥግ 
ወደመሃል ለመምጣት ሁለትና ሶስት ሰዓት እንደሚፈጅ 
ተናግረዋል፤ በዚሁ ሁሉ የሚቃጠለው ነዳጅ መሆኑንም 
ጠቅሰው፤ የተጠየቀውን የነዳጅ መጠን እየከፈሉ 
ማምጣት ብቻ መፍትሄ ሊሆን አይችልም፤ ስለዚህ 
የነዳጅ ዋጋ እንዲህ እየናረ ሲመጣ የምንጠቀመውን 
የነዳጅ መጠን ማሳነሱ እንደ አንድ መፍትሄ መታየት 
ይኖርበታል ሲሉ ተናግረዋል።  

በአገር ደረጃ የውጭ ምንዛሬ ችግራችን እንዲህ 
አግጥጦ በመጣበት በዚህ ጊዜ ያላስፈላጊ የቅንጦት 
የሚባሉ አይነት እቃዎች በውጭ ምንዛሬ ተገዝተው 
ወደ አገር ውስጥ በዚህ ደረጃ መግባታቸው አስፈሪ 
ነው፤ ስለዚህም በመንግስት በኩል እንዲህ አይነቱ 
አካሄድ ሊስተዋል እና አንዱን ከሌላው ጋር ማጣጣም 
የሚቻልበት ሂደት ሊፈጠር ይገባል ብለዋል።

እርሳቸው እንደሚሉት፤ በኢትዮጵያ ለመኪና 
ታርጋ ለማውጣት እንኳ የታርጋ ቀለም የሚመጣው 
ከጀርመን አገር ነውና የውጭ ምንዛሬ እጥረት በመኖሩ 
ለጊዜው መስጠት አቁመናል እስከሚባል ተደርሷል።  
ነገር ግን የውጭ ምንዛሬ እጥረት በማጋጠሙ ታርጋ 
መስጠት አንችልም የሚል አገር በሺህ የሚቆጠሩ 
አዳዲስ መኪናዎች አምጥቶ በአንድ ጊዜ ከተማውን 
የሚያጥለቀልቅ ሆኖ ነው የታየው። አዳዲስ መኪናዎችን 
የሚያመጡ አካላት ምናልባትም ከአገር ውስጥ 
የሚወጡ እቃዎችን በርካሽ የሚሸጡ ሊሆኑ ይችላሉ። 
ይህ መጥፎ አካሄድ ነው። 

የነዳጅ ድጎማ መነሳቱ  የሚያሳየው የአቅም ውስንነት 
መኖሩን ነው። አገር አልቻልኩም ካለች አልቻለችም 
ነው። በዚህ ላይ ግን የነዳጅ ድጎማው ከተነሳ ከፍተኛ 
ዋጋ ከፍሎ ሊገዛ የሚችል አካል እንዳለ እውን ነው፤ 
ነገር ግን ችግር ይሆናል ብዬ የማስበው ዝቅተኛ 
የኢኮኖሚ አቅም ያለው ህዝብ ለእርሱ የትራንስፖርት 
መወደድ ትልቅ ትርጉም አለው። መኪና ያላቸው ግን 
ለመኪናቸው ቤንዚን መግዛት ካልቻሉ መኪናቸውን 
ማቆም እንደ አንድ አማራጭ ሊወስዱ ይችላሉ በማለት 
ያስረዳሉ።

ስለዚህም ይላሉ የምጣኔ ሀብት ባለሙያው አቶ 
ዛፉ ኢየሱስወርቅ፣  የነዳጅ ድጎማው ሲነሳ በአንድ 
አይነት መልኩ መሆን የለበትም። የሕዝብና የግል ላይ 
የሚደረገው ውሳኔ የተለያየ መሆን ይጠበቅበታል። 
በእርግጥ እኔም አንድ አይነት ይሆናል የሚል እምነት 
አይኖረኝም። የድጎማው መነሳት የኢኮኖሚ አቅሙ 
ዝቅተኛ የሆነውን የሕብረተሰብ ክፍል የበለጠ ተጠቂ 
የሚያደርግ ነውና ለዚህ መፍትሄው የድጎማው መነሳት 
ሁኔታ ሁለት አይነት አካሄድን ሊከተል ይገባዋል። የነዳጅ 
ድጎማው ይነሳል ሲባል ከትራንስፖርት ተጠቃሚዎች 
አንጻር የሕዝብ አገልግሎትና የግል አገልግሎት የቱ ነው 
የሚለው ጉዳይ ከግምት ውስጥ መግባት አለበት። 

በቀጣይ ግን አገሪቱ በግብርናው ዘርፍ ያላትን 
እምቅ አቅም አሟጣ ለመጠቀም ጠንክራ ስራ መስራትና 
ለውጭ ገበያ በሚውል መልኩ ማምረት የግድ 
እንደሚላት የምጣኔ ሀብት ባለሙያውም አስረድተዋል። 
የነዳጅ ድጎማው ብቻ ስለተነሳ አገሪቱ የምትፈልገውን 
የውጭ ምንዛሬ ማግኘት ያስችላታል ማለት አይቻልም፤ 
ጎን ለጎን ባላት የተፈጥሮ ጸጋ በመጠቀም ግብርናውን 
ወደማዘመንና የስራ ፈጠራንም ወደማበረታት መግባት 
እንደሚያስፈልጋት ተናግረዋል። መንግስት ድጎማውን 
ማንሳቱ ለጊዜው ሌላ አማራጭ በማጣቱ መሆኑንም 
ነው የተናገሩት። 

መንግስት የነዳጅ ድጎማውን ሲያነሳ መፍትሄዎቹን 
ተከትሎ የማይተገበር ከሆነ የራሱ የሆነ ችግር ይዞ 
ሊመጣ ይችላልና  በዚህ ላይ ጥንቃቄ ሊያደርግ 
እንደሚገባውም ባለሙያው ጠቅሰዋል። አገሪቱ አሁን 
ያለባት ችግር በራሱ ከባድ ነው። ይህ በእንዲህ እንዳለ 
ድጎማውን ባለው ጊዜ ሙሉ ለሙሉ የሚያነሳ ከሆነ 
ልትወጣ ወደማትችለው ፈተና ውስጥ ሁሉ ልትገባ 
እንደምትችል ነው ያመለከቱት።

ከባድ የሆነ የውጭ 
ምንዛሬ እጥረት 
እያለና የነዳጅ 

ድጎማ ይነሳል እየተባለ 
ባለበት በዚህ ጊዜ ላኪዎች 
በሚያገኙት የውጭ 
ምንዛሬ በሙሉ መኪና 
ያስገባሉ።

ሴቶች
ማህበራዊ

ሰላማዊት ውቤ

  በሰሜኑ የአገራችን ክፍል  አሸባሪው ሕወሓት 
ከከፈተው ጦርነት ጋር ተያይዞ  የጦርነቱ ሰለባና  
የሰብዓዊ መብት ተጎጂ የነበሩት ሁሉም የህብረተሰቡ 
ክፍሎች ተጎጂ ቢሆኑም በተለይም ሴቶች፣ ህጻናትና 
አረጋውያን  ደግሞ የአስከፊው  ጦርነት ገፈት ቀማሽ 
ነበሩ። ከታዳጊ ህጻናት ጀምሮ እስከ አዛውንት መነኩሴ 
ድረስ የዚሁ አረመኔያዊ ድርጊት ሰላባ  ነበሩ።  ልጆች  
በወላጆቻቸው ፊት፣  እናቶች ደግሞ  በልጆቻቸውና 
በባለቤታቸው ፊት  እጅግ አስከፊ በሆነ መልኩ 
ተደፍረዋል።  በዚህም አንዳንዶቹ አካላዊ ጉዳት 
ሲገጥማቸው  ሁሉም የስነልቡና ስብራት  ደርሶባቸው  
ከአንገታቸው ቀና ማለት ተስኗቸዋል።  

ከዚህ ጦርነት ጀምሮ ጥቃቱ እንደ ቀድሞው ጊዜ 
ሁሉ እንደ አንድ ድንገት የሚፈፀም የጦርነት የጎንዮሽ 
ጉዳት ተደርጎ መታየቱ አክትሞለታል። ሕግ በማስከበር 
ስም በወጡ አንዳንድ አካላት ጭምር ሲፈፀም 
በግልፅ ተሰምቷል፣ ተስተውሏል። አዝማሚያው 
በሴቶችና ልጃገረዶች ላይ የሚፈፀም  ወሲባዊና  
ማንኛውም ጥቃት ታስቦበት ወደሚፈፀም የበቀል 
ጥቃት መሸጋገሩንም እንዳንድ ዓለምና አገር አቀፍ 
ሰነዶች ያመለክታሉ።  በተጨማሪም ጾታዊ  ጥቃቱ 
በተለይ ለጥፋት ቡድኑ ኃይሎች በአስከፊና አስነዋሪ 
ሁኔታ ሆን ተብሎ እንደ ጦር መሣሪያ  እንዲያገለግል  
መደረጉም  ይነሳል። 

በሕግ ማስከበሩ ወቅት በነበረው ጦርነት 
በኢትዮጵያ በተለይም በትግራይ ክልል በጥፋት 
ኃይሎች አማካኝነት በሴቶችና ልጃገረዶች እንዲሁም 
ህፃናት ላይ የደረሱ ጾታዊ ጥቃቶችን ተከትሎ የሰብዓዊ 
እርዳታ ቢሮ (ኦቻ) ጾታዊ ጥቃቱ እንደ አንድ  መደበኛ  
የጦር መሳሪያ እያገለገለ መገኘቱን በዘገባው መግለፁን  
ዋቢ ማድረግም ይቻላል። አስገድዶ መድፈር መደበኛ 
በሆነ መንገድ እንደ ጦር መሣሪያ እየዋለ መሆኑን 
የተባበሩት መንግስታትም  እ.ኤ.አ በ2008  ባወጣው 
ሰነድ ጠቁሟል። 

በአፍሪካ  ከተቀሰቀሱና  ከተካሄዱ  የእርስ በእርስ 
ጦርነቶች ጋር  በተያያዘ  ጥቃቱ አንድ  መደበኛ  የጦር 
መሳሪያ ለማገልገሉ ብዙ  ማሳያዎችም  አሉ። ለአብነት  
በዚያው  ሰሞን  ሂውማን ራይትስዎች ባወጣው 
አንድ ዘገባ  እንዳመለከተው  በምዕራብ  አፍሪካዊቷ 
ሴራሊዮን ከ10 ዓመታት በላይ በቆየው የእርስ 
በእርስ ጦርነት በአገሪቱ ከነበሩት ሴቶች መካከል 
አንድ አራተኛ (1/4ኛ)  የሚሆኑት በዚሁ መልኩ 
ተደፍረዋል። እ.ኤ.አ በ2011 በኮንጎ በነበረው የእርስ 
በእርስ ግጭትም በየአንዳንዱ ሰዓት ውስጥ 48 ሴቶች 
አስገድዶ መድፈር ወንጀል ይደርስባቸው  እንደነበር 
ተጠቁሟል። በሩዋንዳም እንዲሁ ለዓመታት 
በዘለቀ  የእርስ በእርስ  ጦርነት ከ250 ሺህ በላይ 
ሴቶች የአስገድዶ መድፈር ጥቃት የተፈፀመባቸው  
መሆኑንም ሰነዱ ይጠቅሳል። 

በተበታተነ መልኩ ይሁን እንጂ በኢትዮጵያም 
በሰሜኑ ክፍል በተከሰተው ግጭት በርካታ 
ልጃገረዶች፣ ሴቶችና ህፃናት እንዲህ ዓይነቱ አስከፊ 
ጾታዊ ጥቃት የደረሰባቸው ለመሆኑ በተለያየ መንገድ 
ሲገለፅ ቆይቷል። በትግራይ ክልል አክሱም ከተማ 
የአስገድዶ መድፈር ወንጀል ምርመራን አስመልክቶ 
የፌዴራል ጠቅላይ አቃቢ ሕግ ባወጣው ዘገባ 
116 ተበዳዮች ለፖሊስ ቃላቸውን መስጠታቸውን 
መግለጹ ይታወሳል።

በእርግጥም እንዲህ ዓይነቱ ተግባር በሰራዊቱ ላይ 
ጥቃት ከተፈፀመና መንግስት ሕግ ማስከበር ከጀመረ 
እንዲሁም የተኩስ አቁም አድርጎ ከትግራይ ክልል 
ከወጣ በኋላ በተጨማሪም  ሕወሓት ወደ አማራና 
አፋር ክልሎች ከተስፋፋ በኋላ ተባብሶ የቀጠለበት 
ሁኔታ መኖሩን የሚያመላክቱ መረጃዎች አሉ። 
ቢሆንም ይሄን ያህል ሴቶችና ልጃገረዶች እንዲሁም 
ህፃናት እንዲህ ዓይነት ጥቃት ደርሶባቸዋል ብለው 
መጠናቸውን የሚገልፁ ሳይሆኑ የተበታተኑ ናቸው። 

ይሄንኑ በሰሜኑ ክፍል የተከሰተውን ግጭት 

አስመልክቶም  መንግስት በጦርነቱ ምክንያት በአፋር፣ 
በአማራና በትግራይ ክልሎች  በሴቶችና ልጃገረዶች ላይ 
የተፈፀሙ ጥቃቶችን ወንጀል ለማጥራት የሚያስችል 
ከፍተኛ እንቅስቃሴ ሲያደርግ ቆይቷል። የሚኒስትሮች 
ግብረ ኃይል ጽሕፈት ቤት የተቋቋመበት ሁኔታም 
መኖሩ የሚታወስ ነው።  ጽሕፈት ቤቱ  ሲቋቋም 
ዋነኛ ዓላማው ያደረገው  በሰሜኑ የአገራችን ክፍል 
በተከሰተው ግጭት አውድ የተፈፀሙ ወንጀሎችን  
ማጥራት እንደነበርም ይታወቃል። በዚሁ ጽሕፈት 
ቤት ሥር አራት  ኮሚቴዎች  መዋቀራቸውና  የጥቃት 
ወንጀሉን የማጥራት ሥራው ሲከናወን መቆየቱም 
እንዲሁ ይታወሳል። በነገራችን ላይ ከአራቱ ኮሚቴ 
አንዱ የምርመራ እና ክስ ቡድን ነው።

ከዚሁ ጋር ተያይዞ ከግንቦት 13 እስከ ግንቦት 17 
ቀን 2014 በቢሾፍቱ ከፍተኛ የአቅም ግንባታ ስልጠና 
መርሐ ግብር ተካሂዷል። ስልጠናው  ዓለም አቀፋዊ  
ደረጃዎችን እና የተመረጡ ልምዶችን መሰረት ያደረገ  
ሲሆን አዘጋጆቹ የሴቶችና ማህበራዊ ጉዳይ ሚኒስቴርና 
የኢፌዴሪ ፍትህ ሚኒስቴር ነበሩ።

በመድረኩ ላይ በፍትህ  ሚኒስቴር  የጠቅላይ 
አቃቢ ሕግ ዘርፍ ሚኒስትር ዴኤታ አቶ ፍቃዱ ጸጋ 
ተገኝተዋል።  ሚኒስትር ዴኤታው እንደገለፁት፤ 
በሰሜኑ የአገራችን ክፍል በተከሰተው ግጭት አውድ 
የተፈጸሙ ጾታዊ ጥቃቶች ዓይነት ወንጀሎች ሲከሰቱ  
መንግስት  ዜጎችን  ከጥቃቱ  የመጠበቅ  ኃላፊነት 
አለበት። የዜጎችን ሰላምና ደህንነት ከማስጠበቁ  
ባሻገርም ጾታዊ  ጥቃቶችን የማስቆሙን ኃላፊነት 
ይወስዳል። ተፈፅመው  ሲገኙም  ቢሆን ጉዳዩን  
መርምሮ  ወንጀለኞችን  የማስቀጣቱ ዋነኛ ድርሻ  
የመንግስት ነው። 

በየደረጃው ያሉት የፍትህ አካላትም እንደ አገር 
የተቋቋሙት እንዲህ  ዓይነቱን  አስከፊና አፀያፊ 
ተግባር ለመከላከል ነው። በመሆኑም ለወሲባዊ፣ 
አካላዊና ኢኮኖሚያዊ እንዲሁም ስነ ልቦናዊ ጉዳት 
የተዳረጉ  የወንጀሉ  ሰለባዎች ተገቢና  ሁሉን አቀፍ  
ፍትህ  እንዲያገኙ  ከማድረግ አንፃር  ዓይነተኛ  ሚና 
እንደሚጫወቱ  እምነታቸው  ነው።

በምርመራው  ሂደት የሚሳተፉ ባለሙያዎችን 
አቅም  ለመገንባት የተሰጠው  ከፍተኛ ስልጠና 
ዓላማም ይሄው  ነው።  ስልጠናው ዓለም አቀፋዊ  
ደረጃዎችን እና የተመረጡ ልምዶችን ቀምሮ 
እንዲካሄድ የተፈለገበትም ከዚህ  የተለየ  ምክንያት  
የለውም።  ዓላማው  በምርመራው  ብሎም  በክስ  
ሂደቱ  የሚሳተፉ ባለሙያዎችን  አቅም  በተገቢው  
መንገድ  በመገንባት  ማብቃት ነው። ይሄ ደግሞ 
ባለሙያዎቹ  የተለየ  ባህርይ ያላቸውን  የጾታ ጥቃት 
ወንጀል ምንነት በቀላሉ እንዲረዱ ያስችላል።  የጾታ  
ጥቃት  ወንጀል ምርመራዎች  በሚያካሂዱበት  
ሳይንሳዊ እና ህጋዊ አግባብ  ላይ ጥልቅ ግንዛቤ 

እና ዕውቀት በማስረጽ  መርማሪዎች የተሻለ ሥራ 
የሚሰሩበትን ምቹ  ሁኔታ ይፈጥራል።  

የጾታ ጥቃት ምርመራዎች የተሳኩ እንዲሆኑ 
በማድረጉ ረገድ እገዛው የጎላ ይሆናል። እንደ 
ሚኒስትር ዴኤታው አቶ ፍቃዱ ዓለም አቀፉ 
የሰብዓዊ መብት ጥበቃ ስርአትም ተጠያቂነትን 
ከማረጋገጥ አንፃር ከባድ ኃላፊነት ተጥሎበታል። 
ስልጠናው የደቡብ ሱዳንን እና ኮንጎን ጨምሮ 
አገራችን በሰሜን ኢትዮጵያ ባለፈችበት ዓይነት 
ችግር ያለፉ ሌሎች አገራት ተጨባጭ ተሞክሮዎችን 
በመቀመር እንዲካሄድ  የተፈለገበት  ዓላማም በዋናነት 
ተጠያቂነትን ለማስፈን ያለመ ነው ብለዋል።

‹‹ተጠያቂነትን ለማስፈን ምርመራዎች በፍጥነት 
ተጠናቀው ክስ መመስረት አለበት›› ሲሉ  በመድረኩ 
ባደረጉት ንግግር ያሳሰቡት ደግሞ በተባበሩት 
መንግስታት ከፍተኛ የሰብዓዊ መብት ኮሚሽን 
አገራዊ ጽሕፈት ቤት ምክትል ተጠሪ ቻርለስ ንዴማ 
ናቸው። የጥፋት ኃይሉ  በአማራና በአፋር ክልል 
ከተስፋፋበት ጀምሮ የደረሰውን  ጥቃት ጨምሮ 
በጦርነቱ የወደመውን ንብረትና ሕይወት እንዲሁም  
የጾታዊ ጥቃት ሪፖርት ማየታቸውን ያወሱት ንዴማ  
በእርግጥ ተጠያቂነትን የማስፈን ሂደቱ ጾታን መሰረት 
አድርገው የተፈፀሙትና የሚፈፀሙት ጥቃቶች በጣም 
ውስብስብ በመሆናቸው እንዲህ እንደሚጠበቀው 
ቀላል ላይሆን ይችላል። 

በግጭት ወቅት የሚከሰቱ ጥቃቶች ከሰው 
ባህርይ ወጣ የሚሉ እንዲሁም እጅግ ሰዋዊ ክብርና  
ስብዕናን የሚነኩ  አዋራጆች ከመሆናቸው አኳያ 
እጅግ ከባድ የሚሆን ይመስላቸዋል። አልፎ አልፎ 
እንደ ጦርነት ግብ ማስፈፀሚያ ስልት ጥቅም 
ላይ የሚውሉ መሆናቸው  ተጠያቂነት የማስፈን 
ክብደቱን አብዝቶ ያጎላዋል  ይላሉ። እንደ ንዴማ ክስ 
ለመመስረት የሚያስችል የተጎጂዎችንም ሆነ የሌሎች 
ሰዎችን ምስክርነት ማግኘቱ በተለይ እጅግ አስቸጋሪ 
እንደሚሆን ይገምታሉ። ምክንያቱም ደግሞ በጾታዊ  
ጥቃቱ የተሳተፉ ሰዎች ድርጊቱን  ላለመፈፀማቸው 
በተለያየ መንገድ ማስተባበሪያዎችን ሊያቀርቡ 
ይችላሉ።  ለምሳሌ፤ በወሲብ ሥራ የተሰማሩ ሴቶች 
የፆታዊ ጥቃቱ ሰለባ ሊሆኑ ይችላሉ።  አጥቂዎቹ  
በወሲብ ሥራ ላይ ከተሰማሩ ሴቶች ጋር  ነው ድርጊቱን 
የፈፀምነው ብለው ሰበብ የሚፈጥሩበት ሁኔታ ሊኖር 
ይችላል። ወይም እንዲህ ዓይነቱ የሀሰት ማስተባበሪያ 
ሊኖር አይችልም ብሎ መገመት ያዳግታል።  ጾታዊ 
ጥቃቱ የደረሰባቸው ሴቶችም መጠቋቆሚያ  መሆንን  
በመፍራትም ሆነ በዛቻና በተለያየ መንገድ ጥቃት 
እንደደረሰባቸው ለመናገር ላይደፍሩ ይችላሉ። ሆኖም 
የውጭ ተሞክሮ የተቀመረበት የአቅም ግንባታ ስልጠና 
እንዲህ ዓይነቶቹን ውስብስብ ችግሮች የመፍታት 
አቅም ስለሚፈጥር የማጥራት ሂደቱ ስኬታማ 

እንደሚሆን አይጠራጠሩም። 
አሁን ላይ የሚኒስትሮች ግብረ ኃይል ጽሕፈት 

ቤት እስከ ማቋቋም በመድረስ  በጾታዊ ጥቃቱ 
ወንጀል ላይ እየተካሄደ ያለውን ጠንካራ ምርመራና 
መፍትሄ የማቅረብ ሂደትም አብዝተው የሚያደንቁ 
መሆናቸውንም ንዴማ በመድረኩ ለተገኙት 
ተሳታፊዎች ገልፀዋል። ይሄ እንደተጠበቀ ሆኖ 
ለስኬታማነቱ የተለየ ኃላፊነት ያለበት የሴቶችና 
ማህበራዊ ጉዳይ ሚኒስቴር  በጥቃቱ ሰለባዎች ላይ 
ትኩረት አድርጎ መሥራት እንደሚገባው በማሳሰብ 
ነው ተጠሪው ቻርለስ ንዴማ ንግግራቸውን የቋጩት። 

‹‹በዓለም አቀፍ ደረጃ ከሶስት ሴቶች አንዷ 
በሕይወት ዘመኗ አካላዊ ወይም ወሲባዊ ጥቃት 
ይደርስባታል››  ሲሉ በተወካያቸው በኩል የተናገሩት 
ደግሞ  ትኩረቱን ሴቶችን በማብቃትና በሴቶች 
እኩልነት ላይ አድርጎ እየሰራ የሚገኘውና በኢትዮጵያ 
የተባበሩት መንግስታት የሴቶች ጉዳይ ተወካይ 
የሆኑት ሚስ አና ሙታቫቲ ነበሩ።  ሚስ አና በዚሁ 
መድረክ  ለስልጠናው  ተሳታፊዎች  በጥቃቱ ዙሪያ 
ያለውን  ልምድ  አካፍለዋል። የኢትዮጵያን ስነ 
ሕዝብ  ዳሰሳ ጥናት ዋቢ አድርገውም  23 በመቶ 
የሚሆኑት ዕድሜያቸው ከ15 እስከ 49 የሆኑ ሴቶች 
አካላዊ ጥቃት ያጋጥማቸዋል ብለዋል። 10 በመቶዎቹ  
ደግሞ  የወሲባዊ  ጥቃት ሰለባዎች እንደሆኑም 
አስምረውበታል። 

የሴቶችና  ማህበራዊ ጉዳይ ሚኒስትር ዴኤታ 
ወይዘሮ  ዓለሚቱ ሁመድ እንዳሉት፤ በሴቶች፣ 
ልጃገረዶችና ህፃናት ላይ የደረሰው ጥቃት በተበዳዮቹ 
ሕይወትና በአገር ኢኮኖሚ ላይ የሚያሳድረው 
ተፅዕኖ እጅግ የከፋ ነው ብለዋል።  ሆኖም የጉዳቱን 
መጠን ከማስረዳት አኳያ  በኢትዮጵያ ሰብዓዊ 
መብት ኮሚሽንና በተባበሩት መንግስታት ድርጅት 
የሰብዓዊ መብቶች ከፍተኛ ኮሚሽነር ጽሕፈት ቤት 
ከግንቦት እስከ ነሐሴ 2013 ዓ.ም በጋራ የተካሄደው 
ጥናት በግጭቱ አውድ ስለተፈፀሙ የሰብዓዊ መብት 
ጥሰቶችና የዓለም አቀፍ የሰብዓዊ ሕግ ጥሰቶች ላይ 
ጠቃሚ መረጃ ለመሰብሰብ ችሏል።

 የጥናቱ ግኝትም ከጾታዊ ጥቃት ጋር በተያያዘ  
አስገድዶ መድፈርን ጨምሮ  የዓለም አቀፍ 
የሰብዓዊ መብቶችና የሰብዓዊ ሕግጋቶች ጥሰት  
መፈፀማቸውንና ተጨማሪ ምርመራ የሚሹ 
መሆናቸውን አሳይቷል። በመሆኑም መንግስት 
ከግጭቱ ጋር ተያይዞ የተፈፀመውን የሰብዓዊ መብት 
ጥሰት ለመፍታትና ተግባራዊነቱን ለማረጋገጥ 
የሚደረገውን ጥረት የሚቆጣጠር የፍትህ ሚኒስቴር፣ 
የፌዴራል ፖሊስ ኮሚሽን፣ ሴቶችና ማህበራዊ  ጉዳይ 
ሚኒስቴር እንዲሁም ከሌሎች ዘርፍ መሥሪያ  ቤቶች 
የተወጣጡ አባላት ያሉት  የሚኒስትሮች ግብረ ኃይል 
አቋቁሞ ወደ ሥራ መግባቱን አውስተዋል።   

የጾታዊ ጥቃት ወንጀሎች - ዓለም አቀፍ ተሞክሮ

ተጠያቂነትን ለማስፈን የተመከረበት መድረክ



ምክትል ፕሬዚደንቷ ይህንን ተማጽኗቸውን 
ያቀረቡት በአገሪቷ በርካቶች የተገደሉበት ሁለት 
የጅምላ ጥቃቶች መፈፀማቸውን ተከትሎ ነው።

ካማላ፣ ከአስራ አምስት ቀን በፊት በቡፋሎ በሚገኝ 
የገበያ ማዕከል የተገደሉት የ86 ዓመቷ ሩት ዋይት 
ፊልድ የቀብር ሥነ ሥርዓት ላይ ተገኝተው ነበር። 

ይህ ጥቃት የተፈፀመው 19 ህጻናት እና ሁለት 
መምህራን ከተገደሉበትና በቴክሳስ ግዛት በሚገኝ 
የመጀመሪያ ደረጃ ትምህርት ቤት ከተፈፀመው ጥቃት 
አስር ቀናት በፊት ነው።

ካማላ ይህንን እና ሌሎች በአገሪቷ የተፈፀሙ 
ጥቃቶችን ጠቅሰው እየደረሰ ላለው የመሣሪያ ጥቃት 
“ይበቃል!” ለማለት ጊዜው አሁን ነው ብለዋል።

“ይህ በአገራችን መከሰት እንደሌለበትና አንድ 
ነገር ለማድረግ ጽናት ሊኖረን እንደሚገባ ሁሉም ሰው 
መስማማት እና በአንድ ላይ መቆም ይኖርበታል” 
ሲሉም በቀብር ሥነ ሥርዓቱ ላይ ለተገኙ ሰዎች 
ተናግረዋል። 

ካማላ “መፍትሔው ግልጽ ነው። መፍትሔው 
የኋላ ታሪክን ማጥናትና የጥቃት መሣሪያዎችን ማገድን 
ያካትታል” ሲሉም አክለዋል።

“የጥቃት መሣሪያዎች ምን እንደሆነ ታውቃላችሁ?” 
ሲሉ በመጠየቅም “ እነዚህ መሣሪያዎች የተሰሩት 
ለውስን ዓላማ ነው። ይህም በፍጥነት በርካታ ሰዎችን 
ለመግደል። የጥቃት መሣሪያዎች የጦር መሣሪያ 
ናቸው። በመሆኑም ባልታጠቀ ሰላማዊ ማኅበረሰብ 
ዘንድ ቦታ የላቸውም” ሲሉም አብራርተዋል። 

በአሜሪካዋ ቴክሳስ ግዛት፣ ኡቫልዴ ከተማ፣ 

ማክሰኞ ዕለት በአንደኛ ደረጃ ትምህርት ቤት ውስጥ 
በተፈፀመው ጥቃት ድርጊቱን የፈፀመው የ18 ዓመቱ 
ወጣት ሁለት ኤአር-15 በከፊል አውቶማቲክ የሆነ 
ጠመንጃ የነበረው ሲሆን አንደኛው ከልደቱ በኋላ 
እንደተገዛ ተዘግቧል።

ወጣቱ በጥይት ተመትቶ ከተገደለ በኋላ ፖሊስ 
እስከ 1 ሺህ 657 የሚደርሱ ጥይቶችን እና 60 
መጽሔቶችን በእጁ አግኝቷል።

በኒው ዮርክ፣ ቡፋሎ ከተማ ጥቃት የፈፀመው 
ሌላኛው የ18 ዓመት ወጣት ቀደም ብሎ 
ከባለሥልጣናት ጋር ተገናኝቶ የነበረ ሲሆን የራሱን 
ኤአር-15 ዓይነት መሣሪያ በሕጋዊ መንገድ ሲገዛ ማንም 

አላስጠነቀቀውም ነበር። 
“አንድ ሰው ቢያንስ ምንም ነገር ሳያውቅ 

እንዴት ነው ሌሎች ሰዎችን የሚገድል መሣሪያ ሊገዛ 
የሚችለው? ያ ሰው ከዚህ በፊት ሌላ ወንጀል ሰርቶ 
ያውቃል? ለራሳቸውም ሆነ ለሌሎች ሰዎች ስጋት 
ናቸው? ያ ምክንያታዊ ነው” ብለዋል ካማላ ሃሪስ 
ቅዳሜ ዕለት ባደረጉት ንግግር።

ሆኖም ሁለንተናዊ የሆነ የጀርባ ጥናት የማካሄድ 
እና የጥቃት መሣሪያዎች ላይ እገዳ የመጣል ሙከራው 
እንቅፋት አጋጥሞታል። ጉዳዩ በአሜሪካ ከፋፋይ ነው። 
ሁሉም ዲሞክራቶች በሚባል ደረጃ በዚህ ላይ ጥብቅ 
ቁጥጥር እንዲደረግ የሚደግፉ ሲሆን ይህንን ሃሳብ 

የሚጋሩት ሪፐብሊካኖች ግን 24 በመቶ ብቻ ናቸው።
ተፅዕኖ ፈጣሪው ብሔራዊው የጠመንጃ ማኅበር 

(ኤንአርኤ) በጠመንጃ ፖሊሲ ጉዳይ የምክር ቤት 
አባላቱ ላይ ተፅዕኖ ለማድረግ ከፍተኛ በጀቱን 
ይጠቀማል።

ዓርብ ዕለት የቀድሞ የሪፐብሊካን ፕሬዚደንት 
ዶናልድ ትራምፕ የመሣሪያ ጥብቅ ቁጥጥር ሳይሆን 
ትምህርት ቤቶች የተሻለ ጥበቃ እንዲደረግላቸው 
ጠይቀዋል።

በብሔራዊ የጠመንጃ ማኅበሩ ስብሰባ ላይ 
የተናገሩት የቀድሞ ፕሬዚደንቱ፣ ሰላማዊ አሜሪካውያን 
ራሳቸውን ከአደጋ ለመጠበቅ የጦር መሣሪያ 
ሊፈቀድላቸው ይገባልም ብለዋል።

በዚያው ዕለት ጥቃት በተፈፀመበት ቴክሳስ ግዛት 
፣ ኡቫልዴ በሚገኘው ትምህርት ቤት ውስጥ ሌላ 
መሣሪያ የሚተኩስ ሰው በመኖሩ ፖሊስ ወደ መማሪያ 
ክፍል ውስጥ እንዳልገባ ታውቋል።

በምትኩ ህጻናት እርዳታ እንዲደረግላቸው 
የድንገተኛ ጊዜ አገልግሎትን ሲማጸኑ 40 ደቂቃዎችን 
ለመጠበቅ ተገደዋል።

ፖሊስ አሁን ወደ ክፍሎቹ ላለመግባት የወሰነው 
ውሳኔው ስህተት መሆኑን አምኗል።

የአሜሪካው ፕሬዚደንት ጆ ባይደን እሁድ ዕለት 
ኡቫልዴን በሚጎበኙበት ወቅት ጥብቅ የሆነ የመሣሪያ 
ቁጥጥር እንዲኖር ጥሪ ያቀርባሉ ተብሎ ይጠበቃል።

ቅዳሜ ዕለት አሜሪካውያን በመሣሪያ ጥቃት ላይ 
ድምጻቸውን እንዲያሰሙ ፕሬዚደንቱ አሳስበው ነበር። 

ምንጭ ቢቢሲ

ማረፊያ

ዓለም አቀፍ

አዲስ ዘመን ድሮ

ካማላ ሃሪስ ጥቃት ለመፈፀም የሚውሉ መሣሪያዎች  
እንዲታገዱ ጥሪ አቀረቡ

በዛሬው ዓምዳችን በ1950ዎቹ መጨረሻ ያሉ 
ጋዜጦችን አይተናል። ዘንድሮ የተከበረውን ጨምሮ 
በየዓመቱ በግንቦት አጋማሽ የአፍሪካ የነፃነት ቀን 
ይከበራል። የአፍሪካ ነፃነት በዓል ሦስተኛ ዓመት 
በዓል በአዲስ አበባ በምን መልኩ እንደሚከበር 
ተዘግቦ ነበር። የዛሬ 56 ዓመት የዑጋንዳ 
ነዋሪዎች የተመዘገቡም ሆነ ያልተመዘገቡ 
መሣሪያዎች ለመንግሥት እንዲያስረክቡ 
በሬዲዮ መታወጁንም የሚመለከት ዜና ይዘናል። 
ርዝመቱ ሁለት ሜትር የሆነ ዓሣ በወንጂ ሐይቅ 
መጠመዱንም የሚመለከት ዜና አለን። እነሆ 
ብለናል።

ኃይለማርያም ወንድሙ 

የአፍሪካ የነፃነት ቀን በዓል ፫ኛ ዓመት 
ዛሬ ተከብሮ ይውላል።

የአፍሪካ የነፃነት ቀን  ግንቦት ፲፯ ቀን ዛሬ በመላው 
ዓለም ተከብሮ ይውላል። በዓሉ ፫ኛ ዓመት በተለይም 
በኢትዮጵያ ንጉሠ ነገሥት መንግሥት መናገሻ ከተማ 
በአዲስ አበባ በዳግማዊ ምኒልክ አደባባይ በአፍሪካ 
አዳራሽና በዓድዋ አደባባይ የአፍሪካ ነፃ መንግሥታት 
ሰንደቅ ዓላማዎች ተሰቅለው በመውለብለብና የሦስቱ 
ክፍል የሙዚቃ ጓዶች የሙዚቃ ስልት በማሰማት 
በዓሉን አድምቀው ይውላሉ።

ግርማዊ ንጉሠ ነገሥት ቀዳማዊ ኃይለሥላሴይህንን 
የአፍሪካ ነፃነት ቀን በዓል ምክንያት በማድረግ ዛሬ 
በስምንት ሰዓት ንግግር ያደርጋሉ።

የአፍሪካ አንድነት ድርጅት ለመመሥረት የአፍሪካ 

መሪዎች በተሰባሰቡበት ወቅት ግንቦት ፲፯ ቀን የአፍሪካ 
ነፃነት ቀን እንዲሆን በወሰኑት መሠረት ይህ እለት 
በመላው ዓለም በተለይም በአፍሪካ ከፍ ባለ ሥነስርዓት 
ተከብሮ ይውላል።

የአፍሪካ አንድነት ድርጅት ዋና መሥሪያ ቤት 
በሆነው በአፍሪካ አንድነት ቤት ውስጥ ጸሐፊው ክቡር 
ሚስተር ዲያሎ ቴሊ ዛሬ ማታ የሪሴፕሽን ግብዣ 
እንደሚያደርጉ ታውቋል። በአዲስ አበባ ከተማ የሚገኙ 
የአፍሪካ አምባሳደሮችና ዲፕሎማቶች የአፍሪካ የነፃነት 
በዓል በደንበኛው አክብሮ ለመዋል በአስፈላጊው 
ዝግጅት ተካፋይ ሆነዋል።

(ግንቦት 17 ቀን 1958 ከታተመው አዲስ ዘመን)

የኡጋንዳ ነዋሪዎች የጦር መሣሪያ 
እንዲያስረክቡ ተጠየቁ

ከናይሮቢ፤ትናንት ማለዳ የካምፓላ ሬዲዮ 
‹‹ማንኛውም ባለ ጦር መሣሪያዎች ዛሬ እንዲያስረክቡ 
አለበለዚያ ግን በሕግ የሚቀጡ›› መሆናቸው አወጀ። 

ከዚሁ ሬዲዮ ጣቢያ የተገኘው ወሬ፤ የተመዘገቡም 
ሆነ ያልተመዘገቡ መሣሪያዎች በሙሉ ለመንግሥት 
እንዲመለሱና በአገሪቱ የተሠሩም መሣሪያዎችም 
ቢሆኑ በሕግ የማይጠየቁበት ምክንያት የሌለ መሆኑን 
አረጋገጠ።

በዑጋንዳ ካባካ በሰር ኤድዋርድ ፍሬዴሪክ ሙቴሳ 
ላይ የወታደራዊ እንቅስቃሴ እንዲወሰድ ማዕከላዊ 
መንግሥት እርምጃ  ከወሰደበት ጊዜ አንስቶ የሚደረገው 
የሬዲዮ አዋጅ ፤የፖሊስ ጣቢያዎች  የጦር ማሣሪያዎችን 
የሚረከቡ መሆናቸውን  ይገልጣል። የጠፉት 
የዑጋንዳው  ካባካው መንግሥት  ሰላምና ፀጥታ 

እንደሰጠው አመልክቷል። የዑጋንዳው መንግሥት 
ካባካው የት እንደሄዱ የማያውቅ ነው ብሏል የሬዲዮ 
መግለጫው።

(ግንቦት 23 ቀን 1958 ከታተመው አዲስ ዘመን)

በሲዳሞ ወህኒ ቤት ፳፪ ሺህ እግር ቡና 
ተተክሏል

አዋሳ፤(ኢ-ዜ-አ-)  የሲዳሞ ጠቅላይ ግዛት ወህኒ 
ቤት በ፫፻ ሺህ ሜትር ካሬ ቦታ ላይ ፳፪ ሺህ እግር ቡና 
አልምቷል።

የጠቅላይ ግዛቱ ወህኒ ቤቶች አስተዳዳሪ ሌተናል 
ኰሎኔል ተስፋዬ ለማ ስለ ወህኒ ቤቱ ጠቅላላ የሥራ 
እርምጃ ሲያስረዱ በወህኒ ቤቱ እሥረኞች ጉልበት 
የተገኘው ገቢ የገንዘብ ሚኒስቴርና ያገር ግዛት ሚኒስቴር 
እንዲያውቀው ከተደረገ በኋላ ተመልሶ ለወህኒ ቤቱ 
እሥረኞችና አስፈላጊ ለሆኑ የሥራ ተግባሮች ወጪ 
እንዲሆን ይደረጋል።

ወህኒ ቤቱ በአሁኑ ሰዓት ባደረገው መሻሻል 
አጥፊዎቹ የሞራልና ግብረ ገብነት ፤ የቀለምና የሙያ 
ትምህርት እያገኙ የሚሰለጥኑበት አቅማቸውና 
ችሎታቸው የሚፈቅድላቸውን የሚመክሩበትና 
ላደረጉትም ስህተት እንዲፀፀቱ የሚደረግበት ጥሩ 
የማኅበራዊ አኗኗር ትምህርት ይሰጣቸዋል። 

ሌተናል ኰሎኔል ተስፋዬ ለማ ስለ ወህኒ ቤቱ ልማት 
ሁኔታ እንዳስረዱት በ፲ ወሮች ውስጥ ከቡና ተክልና 
ከልዩ ልዩ የእጅ ሥራዎች ሽያጭ ፲፬ ሺህ ፭፻፶፮ ብር ገቢ 
ሲገኝ ፹፫ ሺህ የቡና ችግኞች ጸድቀዋል። በትምህርት 
በኩልም በወህኒ ቤቱ የሚገኙት እሥረኞች እስከ ፮ኛ 
ክፍል ደርሰዋል።

ከዚህም በቀር ልዩ ልዩ የእጅ ሥራዎች በእሥረኞቹ 
እየተሠሩ በገበያ ላይ ውለዋል። የእሥረኞቹ ጉልበት 
ዛሬ በሲዳሞ ጠቅላይ ግዛት እየተወደደ በመሄዱ ከዚህ 
በፊት አንድ እሥረኛ በቀን ዜሮ ፴ ሳንቲም ይሠራ 
የነበረው አሁን ወደ ዜሮ፷ ሳንቲም ከፍ ብሎ በመታየቱ 
እራሳቸውን ለማስተዳደር ይረዳቸዋል ብለን ተስፋ 
እናደርጋለን በማለት ሌተናል ኰሎኔል ተስፋዬ ያላቸውን 
ተስፋ ገለጡ።   

(ግንቦት 29 ቀን 1960 አዲስ ዘመን)  

62 ኪሎ የሚመዝን ዓሣ
አቶ ወርቁ ካሣ የተባሉ የወንጂ ስኳር ፋብሪካ 

ሠራተኛ እሁድ የካቲት ፲፫ቀን ፲፱፻፶፰ ዓ.ም 
ከመንጠቆአቸው ሲታገሉ ከዋሉ በኋላ ክብደቱ ፷፪ 
ኪሎ ግራም የሚመዝን ርዝመቱ ፪ ሜትር ተኩል የሆነ 
ዓሣ ለመያዝ ችለዋል። 

አቶ ወርቁ ከዓሣው ጋር ሲጓተቱ ከቆዩ በኋላ  ሰዎች 
ደርሰው አግዘዋቸው ከውሃው ውስጥ ሊያወጡት ቻሉ። 
መንጠቆአቸውን ቢመለከቱት ግን ቀንቶ አገኙት። 
አቶ ወርቁ ‹‹ትልቅ ዓሣ መያዝ ዱሮም ልምድ አለኝ። 
ነገር ግን የዛሬን ያህል ግዙፍ ዓሣ ጥምጄ አላውቅም። 
ሰው ባይደርስልኝ ኖሮ ዓሣው ጎትቶ ከሐይቁ ውስጥ 
ሳይጨምረኝ ባልቀረም ነበረ። የረዱኝን የማሣ ክፍል 
ሠራተኞች ሳላመሰግናቸው አላልፍም ።››አሉ 

ዓሣው ታርዶ ሆዱ ቢከፈት ሌላ ፶ ሣንቲ ሜትር 
ርዝመት ያለው ትንሽ ዓሣ ተገኘ። ይህ ሁሉ የሆነው  
በሸዋና በስድስተኛ ሠፈር መካከል ከሚገኘው ሐይቅ 
ነው፤ ሲል የወንጂና የሸዋ ዜና ማሠራጫ ገለጠ።

(ግንቦት 25  ቀን 1958 ከታተመው አዲስ ዘመን)

	 - የአሜሪካ ምክትል ፕሬዚደንት ካማላ ሃሪስ በአገሪቷ የጥቃት መሣሪያዎች ላይ እገዳ እንዲጣል ተማጸኑ።

